
Tazwart tamatut : 

     Ungal* Amaziɣ d asnulfu amaynut deg tsekla taqbaylit, amezruy n wungal 

aqbayli icud srid ɣer tegnit tasnilesmettit d umezruy n tutlayt n tmaziɣt, asuref 

ɣer tira deg tsekla taqbaylit yeṭṭef sin yiswiren, tira d uḥrez n tsekla timawit 

tamensayt d usnulfu n tsekla yuran (ungal , tullist , amezgun….), ɣef wannect-a 

ad naf AYAD S.(2009 :8) yenna-d : « deg tallit n urumi i bdan yimaziɣen ttarun 

am Belԑid At Ʃli, Bulifa, Ben Sdira akked wiyaḍ, ttarun s tutlayt taqbaylit 

iḍrisen iseklanen, imyura-ya uran iḍrisen i wakken ad d-fken ayen yesra uselmed 

n teqbaylit deg tallit-nni ».
1
 

       Ungal deg taqbaylit d tawsit tamaynut, imezwura yuran s teqbaylit llan-d 

deg yiseggasen n 80 ad naf «Fafa» n ƩELIC (1981-1986) , Askuti n  SAƩDI S. 

(1983),  Iḍ d wass n  MEZDAD Ʃ . (1990) etg. 

       Aya i aɣ-yeǧǧan ad nwali dakken tasekla taqbaylit yettwarun tettwanǧer s 

wungal, yewwi-d ad d-nawi awal fell-as s umata ɣef wayen i d-yettales, d 

wamek i yebna s tudsa n teḥkayt d wamek i d-tella tsiwelt deg wungal, aya 

xtaraɣ-t ad t-sqedceɣ deg yiwen wungal n Saԑid Saԑdi « Askuti » i yeǧǧan    

later-is seg yimyura imezwura yuran s tmaziɣt. 

    Ungal-a n Saԑid Saԑdi « Askuti » d ungal gar wid i d-yernan aṭas i temkarḍit n 

tmaziɣt, i d-yefɣen deg useggas n 1983, yewwi-d ɣef yiwet n tewsit d tamaynut 

deg tsekla n tmaziɣt, ungal-a d allal aseklan deg yimenza i yettwajerden s tutlayt 

tamaziɣt. Ameskar ibeyyen-d deg-s tassast n tmagit deg lezzayer anda yeεreḍ ad 

yefk s wudem alqayan ayen akk yeḍran di tmurt n uqbayli deg tallit-nni n tefsut 

n yimaziɣen, Amyaru yebḍa ungal-ines ɣef semmus n yixfawen . 

                                                             

1-Ayad Salim ‘Intertextualité et littérature Kabyle contemporaine: le cas de Nekkni d wiyiḍ 

de Kamal Bouamara Mémoire de Magister, Université de Bejaia 2009 p.8 

*Itri yebɣa ad d-yini d akken awal-a yedda-d deg umawal i yellan deg tjenṭeṭ tis- snat.                                                          

.   

   Leqdic-a yeԑna tasiwelt deg wungal i yellan deg taɣult n tsekla, ara yilin ɣef 

teḥkayt, ara aɣ-yawin srid ɣer tezwart taḍrisant deg wullis, tazrawtt-a n tsiwelt 

tella-d i wakken ad tezrew amek amsawal i d-yettales s talɣa taḥkayt i yettaǧǧan 

win ara tt-yeɣren ad as-teԑjeb rnu ɣer waya tazrawt n tsiwelt tettawi-d ɣef 

yimeɣri, acku mebla netta aḍris d isekkilen kan. 

    Ferneɣ asentel-a acku, tizrawin n tsiwelt i d-yellan deg tsekla tamaziɣt ur 

ggitent ara, ma nerra lwalha-nneɣ ɣer wungal deg tallit n 80 ɣer wass-a, iban-d s 

lǧehd, acku tallit-is tella-d ɣef yiwet n tɣawsa i iceɣben aɣref aqbayli ɣef tutlayt 

n tmaziɣt, ɣef waya amur ameqran n tezrawin llant-d ɣef usentel-a, ma d 

tizrawin-nniḍen am tsiwelt ur d-llint ara s waṭas, timenza i d-yellan ɣef tsiwelt 

deg wungal d turagt deg ugezdu n tutlayt n tmaziɣt deg tseddawit n Tizi Wezzu , 

am Berdus.N ɣef tsiwelt deg wungal « Lwali n udrar » n Belԑid At Ʃli (2000) 

akk Hasib.F ɣef tsiwelt deg wungal « Iḍ d wass » n Ʃmer Mezdad (2008) .     

     Afran n usentel-a yella-d s kra n tmental : 

    -Tamentelt tagejdant d tin yerzan tamuɣli ɣer tsekla tamaziɣt yuran s ubrid n  

tsiwelt i yellan d abrid i tesleṭ tagensayt neɣ taɣessant i uḍris. 

   -Tamentelt tis-snat d tifrat ad d-tefk tsiwelt (assaɣen i yettilin gar wakud, 

amsawal ….) 

   -Tamentelt tis-kraḍ d tasekla tamirant; tefka-aɣ-d tagnit i wakken ad nwali 

iferdisen n wullis n yal ungal. 

    Iswi n laqdic-iw amezwaru ad ԑarḍeɣ ad ẓreɣ d acu i d amaynut i d-tewwi 

tewsit-a i d yellan deg tsekla tamaziɣt «ungal aqbayli», d abeyyen n tira 

tamaynut d lebni asiwlan n wungal aqbayli deg tallit-a tamirant, iswi-inu deg 

tezrawt-a ad ẓreɣ ma yella amsawal Saԑid Saԑdi yeṣṣaweḍ ad yerr ɣef yiferdisen 

n tsiwelt deg wungal-ines «Askuti», ad ẓreɣ amek ad d-yerr uselḥu n yineḍruyen 

d tedyanin n wungal-a ama deg wayen yerzan aḥric n tsiwelt neɣ ayen yerzan 

aḥric n teḥkayt. 

    Deg tesleḍt n tsiwelt deg wungal «Askuti» amsawal ahat iԑac taḥkayt, ma 

yella yules-itt-id s timad-is amzun d awadem, neɣ ahat yella kan berra n uḍris, 

akken diɣen ahat taḥkayt-a yewwi-tt-id s yiles n yiwudam deg teḥkayt neɣ, ahat 

ungal-a n Saԑid Saԑdi yewwi-d udem amaynut i teḥkayt-is deg wungal-is, neɣ 

ahat yewwi-d ungal-ines s yinaw usrid 

     Tasiwelt d yiwet n tulmist i ɣef ibedd wungal, ma nerza ɣer tesleṭ n wungal , 

deg-s ad ԑerḍeɣ ad d-rreɣ ɣef kra n yisteqsiyen i iceɣben allaɣ-iw. Amek i d-tella 

tikli n tsiwelt deg wungal-a ? Aniwi ttawilat n tsiwelt i yessemres  SAƩDI S. deg 

wungal-a akken ad d-yales taḥkayt-is ?  

  Tarrayt ara ḍefreɣ akken ad ssiwḍeɣ ɣer tesleḍt n tsiwelt deg wungal « Askuti » 

d tiẓri n Y.REUTER s yidlisen-is igejdanen« L’analyse du roman » d 

«Introduction à l’analyse de récit » d G.GENETTE ladɣa ayen yerzan adlis-is 

Figure 3. 

   Ilmend n waya tazrawt-a d tin ara yebḍun ɣef sin n yixfawen: 

    Ixf amezwaru, d aḥric n teẓri, d tabadut n kra n yiferdisen i yerzan tussna n 

tsensiwelt, deg tazwara ad d-awiɣ awal ɣef tsensiwelt, ad uɣaleɣ ɣer tbadut n 

wullis, d teḥkayt, syin ad uɣaleɣ ɣer tbadut n tsiwelt d wayen i ɣef tbedd, d 

terkkizin-ines (Amsawal, assaɣ gar umsawal d umsiwel, tawuri n umsawal….), 

syin akin ad uɣaleɣ ɣer wayen yerzan akud d wadeg, wa ad-ẓreɣ iwudam yellan 

deg wungal « Askuti ». 

    Ixef wis sin, ad d-yili d tasleḍt n wungal « Askuti » ilmend n teẓri n 

Y.REUTER d G.GENETTE, deg-s ad rreɣ tamawt s telqeyt ɣer yiferdisen n 

tsiwelt s wayes yesuddes umaru S.SAƩDI, taḥkayt-is daxel n wungal-is 

«Askuti» aya dayen ara yilin deg uḥric-a wis-sin, ad nezwir d teḥkayt syin ad 

nuɣal ɣer tsiwelt, ɣer taggara ad tili tesleṭ n wakud d wadeg yellan daxel n 

wungal, akken daɣen ara tili tesleṭ n yiwudam deg wungal-a. 

                                      Ixf amezwaru 

                                     Tiẓri n teḥkayt 

Tazwart  

     Deg tazwara ad d-sbaduɣ d acu i tiẓri* n tsensiwelt wa d-fkeɣ tibadutin 

yemgaraden d yiḥricen icudden ɣur-s, Deg ixf-a amenzu ad ɛerḍeɣ ad sbaduɣ kra 

seg yiferdisen-is ladɣa wid i yeqqnen ɣer wungal (ullis, taḥkayt), taneggarut-a d 

tulmist tagejdant i ɣef yebna uḍris aseklan, ɣef waya ad ɛerḍeɣ amek ara dawiɣ 

ɣef yiferdisen i ɣef tebna teḥkayt. 

 1/Tasensiwelt*       

       Deg tbadut n SALHI(2012:60) yenna-d: « tasensiwelt d tussna n tsiwelt , d 

tazrawt ɣef yiferdisen i d-yettakken aḍris n tsiwelt s timmad-is, am umsiwel d 

tewsatin-ines am wakud d wadeg….., tban-d tmiḍrant-a di tlemmast n lqern wis- 

ԑecrin, ma yella d awal i d-yemmalen tazrawt-a yesnulfa-t-id T.TODOROV deg 

yiseggasen n settin»
1
.  

       D tamiḍrant i wumi yefka TODOROV anamek-a « tasensiwelt d tussna n 

wullis », yessemres awal «Narratologie» deg «Grammaire du decmeron» akken 

ad ibeyyen tazrawt tawurant n wullis, aṭas n yimezrayen i d-iheḍren fell-as ad 

naf imselɣuyen irusiyen « Victor Chklovski, Bon Eichenboum», syin akin iban-d 

V.PROPP deg 1928, yuɣal yerna-d ɣur-s J.A.GREIMAS deg 1966 ixdem-d 

(azenziɣ amsagan).
2
    

     Tasensiwelt s unamek-nniḍen i d-yeddan deg kra n tbadutin, d tazrawt i uḍris 

asiwlan s tmuɣli tagejdant ɣef wullis n teḥkayt, ɣef tɣessa i ɣef yettwabna wullis   

                                                             
1
Zer SALHI.M.A

 
(2012:60).

 
 

 2Zer http://www.Narratologie.pdf/Akira,ruc,dk/Michel/puplication,pdf.P01,consulté 9/3/2016 a 11.  

d tasleṭ ɣef wamek ilaq ad nesken iferdisen n teḥkayt ma tamenzut n tsensiwelt, 

tella-d s waṭas ɣef tkerrist tasiwlant, ma yella deg taggara-ya ayen i d-ibanen 

ttawin-d ɣef tenfalit n wullis ladɣa ayen yerzan tagnit n tmenna. 

     REUTER.Y (2009:09) deg udlis-ines « L’analyse de récit » yemmeslay-d s 

telqi ɣef unekmar asensiwlan imi ɣur-s d tussna yeԑnan imenzayen igejdanen n 

tesleṭ igensayen deg wullis .
3
 

     Ma yella G.GENETTE:« ɣur-s tasensiwelt d adiwenni ɣef wullis, lmaԑna-s d  

ayen i ɣer tessaweḍ tezrawt ara yettwaxedmen ɣef tsiwelt, d wayen i d-yeddan 

deg-s n talɣiwin».
4
 

      Ma yella deg tezrawt n L.HEBER yesbadu-d tasensiwelt « D tussna i yefkan 

azal i tɣessa n teḥkayt d tsiwelt-ines, taḥkayt tettban-d am uzrar n tigawin d 

yineḍruyen, yessen i d-yettili usiwel n wullis, Tasiwelt tettak azal s waṭas i 

umsawal (win i d-iḥekkun taḥkayt, d liḥala ideg tettwales teḥkayt i umsiwel win 

i wumi tettwaḥka teḥkayt-nni».
5
 

     Maca ad naf tasensiwelt ur tzerrew ara iferdisen-is i yiman-nsen, tzerrew 

assaɣ -nni i d-yeskanayen seg yiḍrisen-nni yakan assaɣ-a yeggar aḍris deg tsekla 

n wullis.
6
  

 

 

 

                                                             
3
Zer REUTER (Y) (2009:09). 

4
Zer http:// signosemio. Com/ Genette/Narratologie,asp,consulté 9/3/2016 a 11. 

 
5
Zer HEBERT (L),http://sigmosemio .com, document methodologie analyse litteraire .pdf, université 

du Quebec a Rimonski(Canada), 9/2/2013, p 43 . 
6
Zer Boubhira(H),Bouchouka(M), «Tasleṭ n tsiwelt deg wungal Inig Aneggaru n Brahim Tazaɣart 

»2012-2013 Taseddawit n Bgayet P 34. 

 2/ Ullis 

 2-1-Tabadut-is 

     Deg uḥric n tsekla, gtent tezrawin i d-yewwin ɣef uḍris aseklan, aṭas n wid i 

d-yefkan tibadutin ɣef wullis ad naf: 

   T.TODOROV yenna-d « D inaw* ɣef tsekla, ilul-d yakan asmi i d-tlul tmuɣli 

tamenzut ɣef tsekla » 
7
. 

   Tizrawin-a slulent-d aṭas n yinekmar wid n tesnilest, tasnalest, tussna n tmetti, 

tasnimant…., rnu aḍris aseklan yettili-d deg waṭas n tewsatin am: tmucuha, 

ungal, amezgun, umyi, tanqist…..; tuget deg-sent ttasent-d s talɣa n wullis am 

wakken i d-yenna R.BARTHES(1977:80) « S talɣiwin-ines ur nettfakka, ullis 

yettili di yal tallit, deg yal timetti, ullis yedda-d deg umezruy n talsa »
8
. Ullis 

yettili-d ama deg tsekla timawit neɣ deg tsekla yuran. 

   Deg tbadutin i d-yefka J.M.ADAM i d-yebder BOUBHIRA d BOUCHOUKA( 

2012/2013:40) yenna-d« ullis d agensas n yiwen neɣ n waṭas yineḍruyen »
9
, ad 

negzu d akken ullis yettili-d ama s ttawil n tugna neɣ s usaru, ma yella d allus-

ines yettili-d s yimi neɣ s tira . 

    Sumata, yettuneḥsab wullis d assaɣ imawi neɣ inawi* n tigawin, ama n sseḥ, 

ama n usugen
10

, d win i yebnan ɣef tsuddest, aya i d-yettbanen deg tɣessa i as-

rran kra n yinagmayen. 

 

 

                                                             
7
Zer http : www. Narratologie . consulté le .13/4/2016 a 13H .  

8
Zer Barthes (R)(1977:80).  

9 
Zer Boubhira (H),Bouchouka (M) «Tasleḍt n tsiwelt deg wungal Innig Aneggaru n Brahim Tazaɣart 

»2012-2013 Taseddawit n tubire.t P.40.  
10

Zer http:// www,Larousse.fr / Dictionnaire / Français recit,« Recit, generalement consedéré comme 

une relation orale ou ecrit( de fait vrais ou imaginaire) ».   

2-2-Timiḍranin tigejdanin n wullis 

     Ad naf sawḍen yimazrayen n wullis ad d-ksen tulmisin i yellan deg-s, 

tulmisin-a ttbanent-d deg ukuz n yiberdan: 

    a)Taḥkayt tesԑa taɣessa:  

        D ayen i cudden ɣer tedyanin d wamek mseḍfarent d ubeddel-nsent seg 

waddad n tazwara almi d addad n taggara, daɣen ger tugzimt d udukkel-nsent. 

    b)Taḥkayt zdin-tt yisnilen:  

          D ayen yeԑnan iwudam d umsawal. 

    c)Taḥkayt tesԑa akud:  

        Yeԑna akud n tedyanin akked wakud n wullis. 

     d)Taḥkayt tesԑa adeg:  

        D adeg i deg ḍrant tedyanin.
11

 

2-3-Taɣessa n wullis 

    Taɣessa n wullis terza tuddsa n teḥkayt s yiferdisen-is, taɣessa-a isemma-yas 

SALHI (M.A) « Incipit », ad naf asufeɣ n tɣessa n uḍris yessishil tigzi n lebni-

ines, d yiwen n leqdic agejdan i wakken ad nissin akken iwata aḍris i nebɣa ad 

neṣleḍ, ɣef wannect-a ad naf asufeɣ n tɣessa d allal mačči d iswi.
12

  

     Si tama-nniḍen ad naf kra n yimnadiyen am ADAM (J.M), GREIMAS ladɣa 

LARIVAILLE, ssawḍen ad d-suffɣen yiwen n uzenziɣ i wumi semman « Azenziɣ  

 

                                                             
11

Zer Achat (M) ,Amari(M) «Tifukas n tsiwelt deg wungal Tagrest urɣu n Amar Mezdad 2008-2009 

Taseddawit n Bgayet P 21 .  
12

Zer Boubhira (H),Bouchouka (M) «Tasleṭ n tsiwelt deg wungal Innig Aneggaru n Brahim Tazaɣart 

»2012-2013 Taseddawit n tubiret P42.  

imsemmes » n wullis i yellan d taɣessa tameqqrant, ihi iferdisen i ɣef yettwabna 

d wiyi: 

 Addad n tazwara*: d addad n talwit , yal taɣawsa deg umkan-is. 

 Aferdis n urway: d aferdis i yettbeddilen tikli n wullis, s ussexdem n 

waddad n tazwara . 

 Taneflit n tedyanin: deg-s yettili-d umhaz n tkerrist yettbeddilen tikli n 

wullis. 

 Aferdis n ureqqaԑ: d timental neɣ d aferdis, yettaԑraḍ ad d-yaf tifrat i 

yiɣeblan d wuguren yellan deg wullis. 

 Tuɣalin ɣer waddad n tazwara (tifrat): tidyanin ttawḍent ɣer taggara-nsent 

d tuɣalin ɣer waddad n talwit tagnit n taggara*. 

    Iḥricen-a i d-bedreɣ d wid i yessishilen abrid i tririt ɣef yal takerrist s shala, 

yes-sen i nessaweḍ ɣer usuddes n yal ullis, deg-s takerrist ad tt-naf tebna seg 

waddad n tazwara alma d addad n taggara, ɣef uferdis n urway, deg-s yettban-d 

ubeddel ɣef teḥkayt, yettili-d deg-s cwal, ad d-ternu tneflit n tedyanin d uferdis n 

ureqqeԑ, yes-s ara awḍen yineḍruyen d tigawin ɣer taggara, sumata zemreɣ ad 

ssegziɣ iferdisen-agi s uzenziɣ* ilmend REUTER Y :  

 

                                     Addad 

 

Addad n Aferdis n           Taneflit n            Aferdis n Tuɣalin ɣer 

Tazwara       urway                tedyanin              ureqqaԑ            waddad n tazwara 

          2-4- Tuddsa* n wullis 

     Ullis deg tuddsa-ines, yettwabḍa ɣef yiwen n uferdis agejdan d yiswiren-

ines, ɣef wannect-a ad naf tuddsa n wullis tebna ɣef tuddsa n teḥkayt d yiswiren-

ines akk d tsiwelt. 

   2-4-1-Taḥkayt*  

    D aḥric seg wullis, teskan-d amaḍal yesseqdec umaru deg uḍris am wakud, 

adeg, iwudam s umata yettban-d deg usatal n uḍris aseklan neɣ deg wakud i deg 

neqqar, rnu ad naf taḥkayt tettwabḍa ɣef sin n yiswiren: 

2-4-1-1-Tigawin* 

   Yal taḥkayt tebna ɣef ugraw n tigawin, tuddsa n tigawin d tid yettmuddun 

taɣessa i teḥkayt, assaɣen i yezdin ineḍruyen-a yezmer ad ilin ɣef kraḍ n 

wannawen igejdanen: 

Assaɣen n tmeẓla*: ad tebdu tigawt (A) nettat ara yilin d sebba n tlalit n tigawt 

(B). 

Assaɣen s usnimer: ad tebdu tigawt (A) syin akin ad d-ternu deffir-s tigawt (B). 

Assaɣen yerwin: yezmer ad tili tigawt (A) tesԑa azal ɣef tigawt (B), akken 

daɣen i yezmer ad tili d amgired ur yelli ara kra n umseḍfer neɣ kra n tsuddest 

gar-asen.
13

   

 

 

 

 

                                                             
13

Zer REUTER (Y)( 2009: 21) .  

       2-4-1-2-Tugzimt 

     D aḥric deg teḥkayt, d ayen icudden ɣer umseḍfer n tedyanin , d yineḍruyen 

deg wullis ad naf REUTER.Y yessegza-d d akken ugtent tarrayin i tukksa n 

tugzimin ilmend n uḍris n tesleḍt.
14

  

     Ihi tugzimt tettili s sin yiswiren , ur telli mezziyet ur telli ɣezzifet, yessegza-

tt-id Reuter d akken ugtent tarrayin s wacu nezmer ad nekkes tugzimin seg yal 

ullis ,rnu tugzimt tettili-d yal mi ara ad d-nekkes tayunt n wakud, adeg, tigawin 

neɣ iwudam.
15

  

   Ad  naf diɣen Bremond (C) yeԑreḍ amek ara d-yaf tarrayt s wayes uddsent 

tugzimin deg teḥkayt aya yella-d s usdukkel n tektiwin-is ɣer wayen yexdem 

V.PROPP d wiyaḍ-nniḍen, d tayunt taddayt n wullis d tawuri i yettwasmersen i 

tiggawin d yineḍruyen , dduklent tugzimin ttaken-t-d ullis.
16

 

2-4-1-3-Takerris* 

      Akken i d-yenna SALHI (2012:54) « D amseḍfer d usuddes n yineḍruyen 

deg teḥkayt (ama d ungal neɣ d tullist neɣ d amezgun …. takerrist teqqen mliḥ 

ɣer tsiwelt d  usuddes n wakud deg teḥkayt , zemren yineḍruyen ad d-ttwaḥkun 

akken-nniḍen » .
17

 

       Yal ullis yesԑa takerrist acku seg yiferdisen igejdanen i ɣer icudd wullis ,d 

tagnit anda i d-yettili ubeddel deg tedyanin n wullis, ad naf V.PROPP deg udlis 

« Morphologie du conte » deg useggas 1982, d amezwaru i iԑerden ad d-yessileɣ  

 

 

                                                             
14

Zer REUTER (Y) (2009 :26).  
15

 Zer REUTER(Y) (2009 :27). 
16

Zer  Boubhira (H),Bouchouka (M) «Tasleṭ n tsiwelt deg wungal Innig Aneggaru n Brahim 

Tazaɣart »2012-2013 Taseddawit n Tubiret P44.  
17 

Zer SALHI (M.A) (2012 :54).
 .  

takerrist n wullis, deg leqdic-is ɣef tmucuha n Russ, imi yessaweḍ ad d-

yessuffeɣ 31 n twuriwin yemgaraden anda sya ɣer da tettban-d deg-sent tkerrist. 

 Rnu ɣer waya tikerrist tettwabḍa ɣef tlata leṣnaf: 

  a)Takerrist tasuft (L’intrigue unique)  

   Temmal-d taqsiṭ n yiwudam seg wasmi ara yebdu wugur n tkerrist almi d 

tifrat-ines. 

  b)Takerrist tasemlalt (L’intrigue complexe)  

   Temmal-d aṭas n tkerras, anda imeɣri uḥd-s yezmer ad d-yetbeԑ tiqṣiḍin n 

yiwudam . 

c)Takerrist i d-yeggaren tadyant-nniden  

    D annerni n tkerras war ger-asent tessekcam takerrist deg tayeḍ, tettara 

takerrist tassenant s daxel n tkerrist tagejdant. 

                                             Ixf wis-sin 

 Tiẓri n tsiwelt 

Tazwart        

   Akken daɣen i nezmer ad naf aḥric-a n tsiwelt d aḥric agejdan seg yiferdisen n 

tsensiwelt; ɣef wannect-a ad naf ur yeshil ara ad neg tilisa ger tsiwelt d teḥkayt 

neɣ gar tsiwelt d waglam ɣef wannect-a tasiwelt d yiferdisen-ines myekcamen 

wa gar-asen, ɣef waya ad ԑerḍeɣ deg yixf-a wis-sin ad d-meslayeɣ ɣef tiẓri n 

tsiwelt d wayen i-tt-yezdin wa ad d-fkaɣ tibadutin i d-yellan fell-as, acku yal wa 

d acu i d-yenna fell-as wa ad awiɣ ɣef yiferdisen-is. 

1-Tasiwelt*  

    1-1-Tabadut-ines  

        Tasiwelt d abrid ara yeḍfer umsawal akken ad d-yeḥku ineḍruyen n 

taḥkayt yezmer ad yessifses tasiwelt neɣ ad-tt-yerr d tazayant, ad tifsus tsiwelt 

mi ara ttemseḍfaren yineḍruyen wa deffir n wayeḍ, ma ulac aṭas n uglam ulac 

aṭas n yiwenniten d waṭas n yineḍruyen ger yiwudam, ad tili tsiwelt fessusset, ad 

tazay tsiwelt ma yella umsawal igellem aṭas (ama d iwudam, ama d adeg …..) 

yerna isentaq-d aṭas iwudam n taḥkayt daɣen ittak-d iwenniten .                                     

     D aglam neɣ d yiwenniten d udiwenni ur nettaǧǧa ara ineḍruyen ad 

mseḍfaren wa deffir wayeḍ, d nutni i ten-ifarqen akken ad tiɣzif taḥkayt yerna 

ad tazzay tsiwelt-ines.
18

 

      

 

                                                             
 

18
 Zer SALHI (M.A) 

 
(2012:62-63).  

   ACHOUR d BEKKAT i d-yebder BOUBHIRA d BOUCHOUKA 

(2012/2013:49): « ttwalin tasiwelt d annar yeԑnan tarrayt n ḥekku d wullis » .
19

  

       GENETTE G (1972:71-72): «tasiwelt ɣur-s d inaw asiwlan d lsas n tesleṭ n 

uḍris deg ullis».
20

  

       REUTER.Y (2009:40) yesbadu-d tasiwelt «tasiwelt teskan-d tifran 

tigejdanin n tfukkas i yesseddayen tuddsa n teḥkayt s daxel n wullis» .
21

  

   JEAN MICHAL ADAM yenna-d tasiwelt dakken ma tella tleḥḥu s sin 

leqwanen amenzu yurrez ɣer ṣṣenf n uḍris am wullis, wis-sin yurrez ɣer 

unagraw s yess i yettqaԑid wullis ɣef wacu i bedd d wamek i d-yettwagenses. 
22

 

        Deg wayen yerzan idlisen yettwarun s taԑrabt ɣef tsiwelt, ad naf amaru 

BAKR Amin (1998:33-34) yenna-d: «tasiwelt s unamek-ines wessiԑen teԑna 

allus n uneḍruy neɣ n waṭas yineḍruyen i yezmer ad ten-id-yesnulfu umsawal 

ama d yineḍruyen n tilawt neɣ n usgen am wakken daɣen ayen ara d yalles 

umsawal s yisem n yimsawal nniḍen sumata tasiwelt d abrid-nni i s wacu i d-

ttwales taḥkayt tettili-d deg wungal aya yezmer ad t-id-nessegzi s uzenziɣ».
23

 

   Ma d SALAH BRAHIM (2003:124) yewwi-d ɣef tsiwelt d akken d tallalt n 

usnulfu n yineḍruyen isiwlanen .
24

  

  

                                                             
19

 Zer Boubhira(H),Bouchouka(M)«Tasleṭ n tsiwelt deg wungal Inig Aneggaru n Brahim 

Tazaɣert» taseddawit n tubiret mémoire de Master2, 2012-2013 49 . 
20

Zer Genette. G, figure3, Ed le seuil , paris. 1972 .p .71.72.  
21  

Zer Reuter (2009 :40).   
22

 Zer www .La narratologie.com .asp.consulté le 24/4/2016. 
23

 33 33ص 8991الهىئة المصرىة العامة لكتابة النش ( دراسة ادبىة )' السرد في  مقامات الهمداني'بكر أمين 
 

24
     833 ص  3003دار النشربيروت لبنان( في روية عبد الرحمان نصيف")دالقضاء و لغة السر" صالح إبراهيم  

   1-2-Talɣa n tsiwelt 

        Akken i nezra deg tutlayt-nneɣ nesԑa kraḍ n yimataren am wakken i nezra 

daɣen tasiwelt s umata tettas-d s tlata n talɣiwin yemxalafen ,deg tazwara ad naf 

amatar «Nekk» win yettmeslayen ,wis sin d amatar «Kečč» win i wumi 

nettmeslay ,aneggaru d amatar n lɣayeb «Netta» win i ɣef nettmeslay talɣiwin-a 

llant seg zik, tasensiwelt tenneqrna deg tallit tamirant tbeddel tikli acku uɣalen 

yimsawal ssaxdamen talɣa n win yettmeslayen d win i wumi nettmeslay aya s 

umata yerna s ttawilat i d-yettnulfun deg tfukas d tewsatin n tsiwelt talɣiwin-a 

ihi d tigi: 

 Tasiwelt s umatar n lɣayeb «Netta» 

      Talɣa-a d talɣa yettwasnen seg zik tettwasen s waṭas, ad naf F.FERDEMAN 

yesbadu-d talɣa-a “d taḥkayt i d-yettales yiwen n uwadem .
25

 

       D talɣa yelhan acku tettawi-d ɣef leqdic asiwlan i d-yezzin i wungal ad naf 

daɣen Sayed Ibrahim yettwali tasiwelt yebnan ɣef umatar n lɣayeb tekka-d seg 

uswir d tmusni taԑlayanti yesԑa umsiwel d tiktiwin-ines d usiweḍ-nsen i 

yemdanen . 

 Tasiwelt s umatar n win yettmeslayen «Nekk» 

       Ad naf deffir n umatar n lɣayeb yiwen n umatar yettwasxedmen deg tsiwelt 

n taḥkayin, amsawal yesseqdec amatar-a akken ad d-yessefhem amgired yellan 

ger wakud n tsiwelt,gar-as d yiwudam am wakken daɣen yettaǧǧa amsawal 

yettuɣal d awadem agejdan «asaḍ» yettmeslay-d s yiles n uwadem  

 

 

                                                             
      591ص  3003دارالغرب لنشرو التوزيع(البحث في تقنيات السرد)فى نظرية الرواية"عبد المالك مرتاض 25

agejdan«asaḍ» d amatar-a i yesselḥayen ineḍruyen d tigawin n yiwudam ɣef 

akken yebɣa. 

 Tasiwelt s umatar n win iwumi nettmeslay «Kečč» 

    Amatar-a yettas-d d wis kraḍ d talɣa tamaynut deg talɣa n tsiwelt, yettili-d d 

alemmas ger imataren-nniḍen, yettaԑrad umsawal seg-s ad yeglem liḥala n 

yiwudam seg tama nniḍen ad yesnerni tutlayt s wacu i d-yessawal umgal-ines .
26 

       Sumata ayen ijemԑen yimataren-a d tamsalt n ucebbaḥ n wawal d yinawen 

ad naf amsawal yezmer ad yessaxdem talɣa i d-as-yahwan .  

    1-3-Amsawal* 

   Amsawal, yettuneḥsab d awadem agejdan i ɣef tebna tsiwelt imi d netta i d-

yessawalen, neɣ i d-iḥekkun taḥkayt deg uḍris n tsiwelt, REUTER Y: ( 2009 

:36) deg wawal-is ɣef umsawal « d win i d-yettalsen taḥkayt daxel n udlis, deg-s 

amaru yettak kra n tlelli ad yesseqdec amsawal i yas-yehwan d tameṭṭut neɣ d 

argaz….» 
27

  

     ɣer SALHI (2012:32): «amsawal d awadem amezwaru i d-yettbanen deg 

ullis, Amsawal d win i d-yessawalen ( i d-ihekkun) taḥkayt deg uḍris n tsiwelt , 

yemxallaf ɣef umaru, amaru d amdan yettidiren deg tilawt, ma d amsawal yettili 

kan deg uḍris( ama d ungal , ama tullist, ama tamacahut) neɣ d ssenf n uḍris n 

tsiwelt, amaru yesnulfay-d taḥkayt, ma d amsawal iḥekku-tt-id »
28

                                  

  

  

 

                                                             
25

      232 235ص  2002دارالغرب لنشرو التوزيع(البحث في تقنيات السرد)فى نظرية الرواية"عبد المالك مرتاض 
 

27 Zer REUTER. Y (2009:36). 
28 Zer SALHI.M. A

 
(2012: 32). 

1-4-Leṣnaf n umsawal 

      Amsawal d awadem amezwaru i d-yettbanen deg wullis, d win i d-

yessawalen taḥkayt n wungal-nni yemxalaf ɣef umaru . 

      Amaru d amdan yettidir deg tilawt ma yella d amsawal yettili kan deg uḍris 

ttaɣect-nni i d-iḥekkun deg uḍris (ama d ungal, tullist, tamacahut) amaru 

yesnulfay-d taḥkayt ma yella d amsawal iḥekku-tt-id llan kraḍ n leṣnaf n 

umsawal ad naf:
29

  

   1-4-1-Amsawal agensay* 

        D amsawal i d-iḥekkun taḥkayt i deg yettekki s timmad-is , d awadem ger 

yiwudam-nniden iẓar akk ayen i xedmen yiwudam-nniḍen, amsawal d asaḍ n 

taḥkayt s wudem amenzu «nekk» amsawal d inigi am wakken i yezmer daɣen ad 

d-ibin s wudem wis kraḍ «netta» yettmeslay-d ɣef yiman-is ,lamaԑna s wudem-a 

yettban-d dakken d netta i d-ameskar n wayen i d-iḥekku.
30

 

   1-4-2-Amsawal aniri* 

    D amsawal i d-iḥekkun taḥkayt i deg ur yelli ara d awadem, amsawal-a iẓer 

ayen i i derrun daxel n taḥkayt ayen yezra yessen yugar akk ayen snen d wayen 

zran yiwudam ittekkin deg teḥkayt i d-iḥekku, mi ara yili ssenf-a n umsawal 

yettili aṭas n usexdem n wudem wis kraḍ asuf(amatar udmawan «y» neɣ «t»deg 

umyag, d umqim ilelli « netta » neɣ « nettat » yettban-d umsawal d nettat (asaḍ), 

d « netta » i d-yekkan nnig n yiferdisen n taḥkayt.
31

  

 

 
                                                             
29 

Zer SALHI (2012:32).  
30

Zer SALHI (2012 :32).
 

31
 Zer Boubhira(H),Bouchouka(M)«Tasleṭ n tsiwelt deg wungal Inig Aneggaru n Brahim 

Tazaɣart» taseddawit n tubiret mémoire de Master2, 2012-2013 p 53
 .    

1-4-3-Amsawal awadem* 

      Semman-as amsawal awadem mi ara yili umsawal iḥekkud taḥkayt-is 

lmaԑna-s d awadem i d-yessawalen taḥkayt-ines,mi ara yili ssenf-a n umsawal ad 

naf yella-d s waṭas useqdec n yemyagen deg wudem amenzu (amatar udmawan 

«y» yettili s waṭas umqim ilelli «nekk»,md:ad naf deg yixef amezwaru n 

wungal” Askuti « n Saԑid saԑdi d amsawal awadem i d-yeḥkan» (d Mezyan i d-

yeḥkan amek yeffeɣ s amadaɣ d wamek i yesԑedda tallit n tegrawla n lzzayer).
32

  

  1-5-Tiwuriwin n umsawal 

        Tawuri n wumsawal ɣer daxel n uḍris ur terzi ara kan asiwel n teḥkayt, 

tԑedda ɣer twuriwin-nniḍen i d-nettmagar ɣer daxel n uḍris REUTER Y yerra 

lwelh-as ɣer twuriwin-a gar wayen i d-yebder
33

. 

 Tawuri tasiwlant 

   D tawuri tagejdant, yes-s i tleḥḥu tsiwelt, deg-s umsawal ad d-yettmekti neɣ ad 

d-yettalles, d netta i yesselḥayen taḥkayt, ixeddem ɣef tuddsa n wanaw aya d 

ayen i d-yettbanen ula deg lebni n wayen i d-qqaren yiwudam .  

 Tawuri n taywalt* 

    Amsawal s wayen akk ara d-yalles, iswi-ines agejdan ad yebnu assaɣ gar-as d 

winna i wumi i d-yettalles (Amsiwel). 

 Tawuri « Metanarrative » 

    Tawuri-a tettban-d ɣef umsawal i d-yettaken azɣan i uḍris, neɣ i tsuddest n 

teḥkayt . 

 

                                                             
32 Zer SALHI(M.A) (2009 :34) .

  

ةية دراسة المقارنة بين السرد والحكاية الشعب"السرد في النثر القبائلي"بردوس   2000-2001  ص 56-64 -30      

 Tawuri «Testimonial» 

     Amsawal yettbeggin-d tidet n teḥkayt i d-yettales, ama deg tsiwelt-is i 

yineḍruyen neɣ deg tmuɣliwin-ines, deg twuri-ya amsawal yessebgan-d s tuget 

afrayen i t-id-yessekkren, arnu ɣef waya yettak-d azaraf-is ama ɣef tigawin ama 

ɣef yiwudam; ay-agi yeslalay-d assaɣ gar-as d teḥkayt-is. 

 Tawuri tamsegzayt 

   Amsawal yessawaḍ-as-d i umsiwel iferdisen s uzaref, akken ad yessiweḍ ad 

yefhem ugar n teḥkayt . 

 Tawuri tasnaktayt  

   Deg-s anaw yettili-d d awadman, amsawal yessemras azaref i umaḍal, timetti, 

lԑibad… aya yettak-as talɣa n tɣara . 

    1-6- Assaɣ gar umsawal d umsiwel* 

     Yezmer ad d-iniɣ, tasiwelt sumata tebna ɣef sin yiwudam-a igejdanen                

( amsawal d umsiwel); amsawal s wazal-is d netta ara d-yettalsen taḥkayt, ma d 

amsiwel d winna i wumi i tettwales, am wakken i d-yenna Al Hamadani deg 

wawal-is(1993:45): « Imi tasiwelt fell-as i treṣṣa teḥkayt d lsas-is, yessefk ad yili 

win ara d-yeḥkun (amsawal) d win iwumi ara d-tt-waḥku (amsiwel) »
34

 , lmaԑna-

s ur nezmir ara ad nmeyyez amsawal ɣef umsiwel, d iwudam i yellan deg yiwen 

n uswir, imi ur yezmir ara ad yili umsawal war amsiwel, neɣ amsiwel war 

amsawal deg teḥkayt, ɣef wawal n REUTER i d-yennan « Amsawal d Umsiwel 

d udmawen igejdanen yellan deg teḥkayt ur tezmireḍ ara ad d-tekseḍ yiwen deg-

sen…» aya dayen i zemreɣ ad segziɣ deg uzenziɣ-a: 

   

                                                             
بيروت الدار البيضاء" بنية النص السردي"الحمداني  1993 ص45   34    

Amsawal                               Taḥkayt                                    Amsiwel  

     Assaɣ-a i yellan gar umsawal d umsiwel aɣ-yessiweḍ ad d-sbeyneɣ amgired 

yellan gar umyaru d umsawal, imi amsawal d awadem agejdan i yessexdam 

umyaru akken ad yesselḥu ineḍruyen d tiggawin yellan deg teḥkayt-is aya yeԑna 

ula d amsiwel imi ur yesԑi ara assaɣ ɣer yimeɣri, imi imeɣri d win ara yeɣren 

ayen i d-yura umyaru, ma d amsiwel yella kan deg teḥkayt, d ayen ara ɣ-d-

yessebgen uzenziɣ-a »
35

  

            

                                      

   Amyaru                                                     Imeɣri* 

           ҂                         Taḥkayt ҂ 

   Amsawal    =                         Amsiwel 

  

  

 

 

 

 

 

 

 
                                                             
35  29 ص    ةدراسة المقارنة بين السرد والحكاية الشعبي"السرد في النثر القبائلي"بردوس  2000-2001      

3/Adeg (tallumt): 

        Adeg deg ɣur SALHI (M.A) (2012 :11):d aferdis deg tesleḍt n tsiwelt, d 

adeg i d-immalen anda tḍerru tigawt, d netta daɣen i d-iskanen, deg waṭas n 

tegnatin, amek iga uwadem, ittili-d wannect-agi s uglam n wadeg (ismawen d 

lewṣayef n yimukan ) anda tḍerru teḥkayt.
36

  

       REETER i d-yebder BOUBHIRA d BOUCHOUKA (2012/2013:56) yefka-

d awal ɣef tallumt yenna-d «tallumt d aferdis agejdan i d-yettbanen s waṭas deg 

wungal, tezmer ad tbin s sin wudmawen, tamenzut deg wassaɣen i tesԑa akked 

tillawt, tis snat deg twuriwin-ines daxel n uḍris» .
37

  

       Adeg ɣer L.HEBERT yettwabḍa ɣef semmus n yiferdisen igejdanen gar-

asen adeg n usnulfu (d adeg i deg yura), adeg wis sin d adeg n wayen yeḥwaǧ 

usentel adeg n uskan (montré), adeg n ubder (yettili deg-s ubder n yimukan, 

adeg n tuṭṭfa (reception) d adeg i d- nettaf awadem deg wakud n termast.
38

  

       Deg wullis nezmer ad nebḍu adeg ɣef ukuz n yiḥricen, amenzu d adeg 

araklan (géographique) d win i d-yettlalan deg wallus, wis sin d adeg n uḍris 

yerza adeg n tira, wis-kraḍ d adeg anamkan tettili-d deg-s tugna i d-yettlalen deg 

tutlayt n umsawal, aneggaru d adeg i d-yemmalen tarrayt s wayes yezmer umaru 

ad yesselḥu ullis.
39

  

       

 

                                                             
36

 Zer SALHI (M.A)(2012 :11).  
37

Zer Boubhira(H),Bouchouka(M)«Tasledt n tsiwelt deg wungal Inig Aneggaru n Brahim 

Tazaɣert» taseddawit n tubiret mémoire de Master2, 2012-2013 P56 .    
38

 Zer http://www signosemio.com/documents/ méthodologie analyse- litteraire.pdf, 

Université du Québec à Rimouski (Canada), 09/02/2013, P 57.   
39-    83ص" في بنية النص السردي في منظور النقد اللادبي"حميد الحمداني 

    Ad naf George J (1971:190) yenna-d «gar wudmawen i d-yellan seg zik, seg 

wasmi tebda tira n wungal d win id-yettilin s tufɣa akin (temporal et 

geographique) (d ureklan)».
40  

     Deg uḍris adeg yesԑa azal d ameqren , ɣef waya ad naf GENETTE id yebder 

SAADI(2009:119) yenna-d «yewԑar aṭas ad naru war ma neḥka-d ugar ma 

neḥka-d war ma nura , anamek-is amsiwel iḥekku-d isedday-d akk ayen yerzan 

adeg acku dayen yettwali i d-iḥekku».
41 

4/Akud 

      D aferdis deg tesleḍt n tsiwelt , yettban-d deg ubeddel s wayes i d-gellun 

yineḍruyen n teḥkayt, llan sin leṣnaf n wakud yella wakud agensay, yella wakud 

aniri. 

     4-1-Akud agensay 

        D amseḍfer n yineḍruyen deg mi ara tebdu alama tekfa teḥkayt. Yenna-d 

Salḥid: akud yettilin kan deg uḍris n tsekla deg-s sin leṣnaf :akud n taḥkayt , d 

wakud n tsiwelt: 

     a)Akud n tsiwelt 

           D amseḍfer n yineḍruyen akken i ten-id-yeḥka umsiwel . 

     b)Akud n taḥkayt  

           D amseḍfer n yineḍruyen deg mi ara tebdu teḥkayt alama tekfa. 

                                                             
40 

Zer GEORGE (J.)  (1971:190).
. 

41
Zer SAADI, (N.), « L’expression de l’identité dans le roman Tafrara de Salem Zenia », mémoire de 

Magister,2009 , université Tizi-Ouzou, P 119.  

      Zemren ad ԑedlen sin leṣnaf-a n wakud , akken diɣen zemren ad mxalafen ad 

ԑadlen ma yella ineḍruyen yeḥka-ten-id umsawal akken mseḍfaren deg wakud , 

ad mxalafen wakud n tsiwelt netta d wakud n teḥkayt; ma yella amsawal ur d-

yeḥki ara inedruyen akken mseḍfaren deg wakud.
42

 

  4-2-Akud aniri 

      Ssenf-a n wakud ittwellih-d ɣer tallit i deg yedder umaru d yimeɣriyen-ines, 

d aniri acku ur yeqqim ara ɣer uḍris ,yeԑnan lwaqt ideg i d-yura umaru adlis-ines 

akk d lweqt ideg yeqqar imeɣri. 

     Tasleṭ n wakud aniri ad tili ɣef tegnatin i deg i d-ittwaru uḍris ad d-tili d 

anadi ɣef talɣiwin n usnulfu d yiberdan n tira n lawan-nni i deg yedder umaru ad 

d- tili diɣen ɣef tegnatin n tɣuri n uḍris (lawan i deg ɣran aḍris )tignatin-a, sԑant 

azal d ameqran imi sifsusen neɣ ttԑakkirent tilin n uḍris . 

   Akken ad tgarrez tarrayt n tesleḍt n wakud aniri i ssefk ad yefreq yiwen gar 

wakud n umaru d wakud n yimeɣri , sin n lesnaf-agi n wakud aniri , zemren ad 

ԑedlen (ma yella amaru d umeɣri ddren deg yiwet n tallit ) akken zemren ad 

mxalafen (ma yella temxalaf tallit n umenzu ɣef tin n wis sin )
43

  

5/Iwudam: 

       D aferdis deg tesleḍt n tsiwelt, awadem yettili kan uḍris, tudert-is teqqen 

ɣer tin n uḍris . 

      SALHI yenna-d dakken «awadem d aferdis agejdan deg tesleḍt n tsiwelt am 

netta am tigawt am tkerrist ,am wakud, am wadeg ur yessefk ara ad isseԑdel 

yiwen gar uwadem akk d umdan ». 

    

                                                             
42

 Zer SALHI (M.A)
 
 (2012:24).

 

43
 Zer SALHI (M. A)

 
(

 
2012: 24-25). 

   I wakken ad yili uwadem (am netta am umsiwel d umsawal yessefk ad yili 

waḍris ma yella d amdan yettidir deg tilawt ur yuḥwaǧ ara aḍris akken ad yili). 

   Di tsekla amaru issemras sin n yiberdan iwakken ad yeglem awadem : aglam 

usrid d uglam arusrid ittili wuglam d usrid mi ara ilin yisallen ɣef uwadem 

yettak-iten-id umsiwel ԑinani tuzya deg wawal akken ad yefhem yimeɣri,mi ara 

yeqqar ,lewsayef n win yettwawessfen melba ugur ameqran imi isalen i as-d-

ittunefken fell-as llan-d ilmend n usenԑet n uwadem i yimeɣri ,ittwawessef-d 

uwadem akken ad t-yissin yimeɣri ,ad iẓer wi-tt-ilan d wammek i tga,ma yella d 

aglam arusrid yettili deg tigawin n uwadem.
44

 

       Ad naf iwudam d allal i yessaxdam umeskar iwakken ad yerr lwelha n 

yimeɣriyen . 

     PH.HAMON isummer-d azal n (6) tulmisin i useggen n yiwudam n wacu 

xeddmen d wamek i d-ttbanen deg ullis: 

 1-Amgired deg ssifa (La qualification differentielle) : Teԑna ssifa i si- 

yettwassen uwadem-nni (am tfekka-s ,tanefsit-is….). 

2-Amgired deg twuri (La fonction différentielle): Terza tawuri n wacu 

ixeddem. 

3-Amgired deg beṭṭu (La distribution différentielle) : Terza yal awadem d acu n 

umkan i deg i t-id-yebda umsiwel MD: am tamezduɣt n uwadem, tebԑed, teqreb) 

4-L’autonomie différentielle : tilin n uwadem d wacu ixeddem ,it-ittaǧǧan ad 

yemgired ɣef wiyaḍ. 

5- La pré-désignation conventionnelle : D abeyyen n liḥala neɣ tidet n wayen i 

ixeddem uwadem. 
                                                             
44 

Zer SALHI (2012/40-41) . 



Aḥric Amezwaru                                                                                    Tiẓri    

 

 

34 

 

  6-Le commentaire explicité : D adiwenni i yeggar umsiwel gar yiwudam. 

  Ad naf daɣen Philipe HAMON yebḍa iwudam ɣef kraḍ (3) n taggayin : 

   a) Iwudam imselɣuyen (personages-referentiels): d iwudam yellan deg 

umezruy. 

   b) Iwudam yettkemmilen ɣer sdat (personages embrayeurs) : d iwudam i d-

yeskanayen tilin n umaru ,n umeɣri d iwudam de porte-parole. 

    c) Iwudam n tazwara(personages anaphors) d iwudam i d-yettbanen s sin 

wudmawen ,llan wid n tidet yesԑan assaɣ d tilawt ,llan wid i d-yesnulfa wallaɣ n 

umsawal.  

6-1-Tawuri n yiwudam 

    Awadem yesԑa azal deg wullis, ma nemmaslay-d ɣef twuri n yiwudam ,ad 

nemmeslay ɣef tezwart i yexdem GREIMAS, d tazrawt yeԑnan iwudam, ad 

neԑreḍ ad d-nawi ɣef wamek i yessawed GREIMAS ad yessufeɣ ayen i wumi 

isemma azenziɣ amesgan . 

   a)Azenziɣ amsagan 

     D lqaleb aɣessay i d-yewwi Greimas akken ad yessefhem tigawin n  

yimigwan d wamek bḍant tenqisin, azenziɣ-a yebna ɣef (06) n yimesgan ,yal sin 

d tayuga ,yal amsag deg tyuga yemgarad d wayeḍ ilmend n twuri-ines deg 

teḥkayt: amsifad/anarmas , amgay/taɣawsa, amalal/amnamer.
45

  

 Amsag 

   Deg tmuɣli n GREIMAS d tamiḍrant i d-yessekcem deg tesleḍt ixeddem 

tenqqist, amsag yemmal-d tawuri n umigaw(acteur) deg tehkayt dayen ixeddem  
                                                             
45

Zer SALHI (M. A) (2012 :43)
 
.

umigaw neɣ dayen i sxedmen , amwakken daɣen i yezmer ad yili d amdan d 

aɣersiw(aqjun, inisi….) neɣ d taɣawsa (tizgi, aḍu…)yezmer ad yili daɣen yellan 

deg tilawt(amdan, taɣawsa, aɣersiw)yezmer ad yili dayen i d-yesnulfa wallaɣ n 

bnadem (awaɣezniw, ttaryel…)neɣ d aḥulfu am tayri,tismin,lferḥ,lqerḥ)              

 Amsifad 

     Deg uzenziɣ amesgan (n yimesgan) n Greimas amsifaḍ d amsag i suturen i 

umyag, ad as-d-yawi ayen (taɣawsa) ara yekksen lixsas i deg yella unermas (deg 

tazwara n taḥkayt).  

 Anermas 

    D uzenziɣ amesgan n GRIEMAS d awadem i wumi d-ttawin taɣawsa akken 

ad yettwakkes fell-as lixsas (lixsas-ayi yettban-d deg tazwara n tmacahut) 

yezmer ad yili unermas d netta i d amsifaḍ (d netta ara d-yessutren taɣawsa i 

yiman-is) akken yezmer ad yili d wayeḍ (d awadem-nniḍen). 

 Amnamar:                 

   Deg uzenziɣ n GRIEMAS amnamar d awadem id-isekanen ugur i win 

yettnadin ɣef tɣawsa, yezmer ad yili uwadem-a ula d netta yebɣa ad yessiweḍ ad 

d-yawi taɣawsa swayes yeḍmaԑ ad iɣellet (adrim, lehkem, zzwag…) yezmer 

daɣen ad yili umnamar d aԑekkur kan deg ubrid n umgay-asaḍ mi ara yekkat ad 

d-yawi taɣawsa (lmeԑna-s ur d yecliԑ ara umnamar deg tɣawsa akken yezmer ad 

yili dayen ur nesԑi rruḥ (tiẓgi, asif…atg)  

 Amalal    

    Deg uzenziɣ n GRIEMAS amalal d awadem i yettԑawanen amagay (neɣ 

amgay-aṣaḍ) deg unadi n kra (teɣawsa) yettԑawan-it ama s yisallen i as-

yettmuddu i wasaḍ ama s uwessi, amalal yezmer ad yili d ayen yesԑan rruḥ 

(amdan, aɣersiw)neɣ d ayen ur nesԑi rruḥ (asigna, ablaṭ….).  

 Taɣawsa 

   D aferdis deg uzenziɣ n GRIEMAS d ayen issefk ad d-yawi umgay i umsifaḍ 

ɣef wawal-ayi n tɣawsa i tebna taḥekayt n tmacahut . 

 Ameggay    

         D aferdis deg uzenziɣ n GRIEMAS i yefren umsifaḍ akken ad d-yawi ayen 

(taɣawsa) i ixussen i unermas (lexsas-ayi yettili deg tazwara n tmacahut), ma 

yella yessaweḍ umeggay ad iԑeddi i wuguren (tigawin n umnamar neɣ 

imnumar)i d-imuger mi yettnadi taɣawsa, atan d netta ara yuɣalen d asaḍ n 

teḥkayt.  

 

                              Azenziɣ Amsagan. 

 

Amṣifaḍ  Taɣawsa                        Anermas 

             

Amalal                                  Ameggay                           Amnamar 

Tagrayt: 

     Sumata d wa i d awal-nneɣ ɣef tsensiwelt, tamiḍrant tigejdanin n wullis, d 

tussna n tsensiwelt, d tsiwelt d yiferdisen-is, Deg yixf-a nessaweḍ ad nbeggen 

inumak d tbadutin n tmiḍranin-a d tezrawin i d-yemmeslayen ɣef tmiḍranin-a, 

ɣef waya ad neԑreḍ ad d-nbeyyen amek i d-tella tsiwelt deg wungal « Askuti » n  

SAƩDI S, D acu-ten yiferdisen i d-yeddan deg-s.                                      

                                                                     Ixf amezwaru 

                                        Tasleṭ n teḥkayt 

        Tazwart: 

    Deg yixf-a ad xedmeɣ tasleṭ i wungal «Askuti», tarrayt n tesleṭ i wungal-a  

deg tazwara zwaraɣ-d s tɣuri talqayant i wungal, ufiɣ-d SAƩDI S ibedd wungal-

is ɣef kra n yisental tutlayt n tmaziɣt  tagrawla, tamagit d tamsalt n tayri, ɣef 

waya ad ԑerdeɣ ad xedmeɣ tasleṭ i uḥric n teḥkayt. 

 1/Aḥric n teḥkayt  

     Iwakken ad gzuɣ aḥric-a, ad ԑerdeɣ ad kseɣ tugzimin akk i zemren ad ilint 

deg wungal s teɣzi n yineḍruyen d tigawin-ines, tugzimt d amseḍfer n tedyanin 

ta deffir ta, yal taggara n tugzimt telledi-d tazwart i tin i d-iteddun, tezmer ad tili 

mezziyet tezmer ad tili ɣezzifet.sin akin ad ԑeddiɣ ɣer tuksa n tkerrist ɣer tagara 

ad smerseɣ azenziɣ imsemmes i d-yettaken tugna n yiwudam. 

  1-1-Tigawt 

   Taḥkayt tebna ɣef ugraw n tigawin i d-yettbeyyinen taɣessa n yal taḥkayt , 

assaɣen i yezdin tigawin-a d umgired yellan gar timeẓla, asnimer d urway 

ilmend n teḥkayt. 

    Akken ad ṣṣawḍeɣ ad beyneɣ d acu n wassaɣ i yezdin tigawin deg wungal 

«Askuti», yessefk ad d-ssufɣeɣ qbel tigawin i yellan deg-s: 

 Tigawt 01: 

   Meẓyan yeffeɣ netta d umdakkel-is Mḥend, akken ad jahden di tegrawla n 

tmurt-nsen. 

Tigawt 02: 

  Mḥend yemmut deg At Yeǧǧar, deg useggas n 1958, ma d Meẓyan yegra-d 

yettmenṭar di 1962, yerna ur yeԑdil ara netta akk d ccaf-is di lԑesker, imi yal 

tikkelt ara t-i-wali yettmekti-d lmut n Mḥend amzun d netta i d-ssebba, d aya i t-

yeǧǧan ad d-yeffeɣ seg-sen. 

Tigawt 03: 

    Meẓyan yuɣal d amsaltu di 1962. 

Tigawt 04: 

   Leḥris n tegnit deg useggas n 1980, d wamek i ttemcawaren yemԑelmen ɣef 

leqbayel, netta awal ur t-id-yuli. 

Tigawt 05: 

  Amԑellem iḥettem-asen ad alin ɣer tmurt n Tizi Wazzu, yerna yesselzem tikli n 

Meẓyan. 

Tigawt 06: 

    Tulin n bab-as n Meẓyan ɣer temdint, akken ad yesḥrrem fell-as tamḍelt-is ma 

yedda-d dԑeskar ɣer tmurt. 

Tigawt 07: 

    Meẓyan yedda ɣer tmurt n Tizi Wezzu, maca seg yixessaren-nni iwala iṣub-d 

s uqerru-is ɣer lezzayer ( irwel-d).  

Tigawt 08: 

    Baba-s n Meẓyan yemmut seg wurfan deg unebdu-nni i d-i-tebԑen, tafsut n 

yimaziɣen, yerna Meẓyan ur yeḥḍir ara. 

Tigawt 09:  

    Asḥissef n Meẓyan ɣef wayen i d-yesԑedda mi yella d amsaltu d yir tmuɣli i 

ttḍeggiren medden ɣur-s, ladɣa At taddart-is. 

Tigawt 10: 

   Meẓyan yettmekti-d amek id-yewwi taxbizt-is s lbaṭel d lefsad, d ndama-s ɣef 

wayen yesserwet deg tmurt. 

Tigawt 11: 

  Amagar n Meẓyan i Rabeḥ di ttberna n Dda Belqasem, i yrekmen deg mi i 

ẓeḍmen yemsulta ɣef mmi-is, s yiqjan ɣer wussu di tseddawit. 

Tigawt 12: 

   Imsulta ṭṭafaren Meẓyan, seld timlilit-is netta d Rabaḥ, deg lqahwa n Dda 

Belqasem. 

Tigawt 13: 

   Rrwaḥ n Meẓyan d Rabeḥ d tadukli n Faruq ɣer uxxam n uslif-is, akken ad 

ččen imensi dinna, imi terna teqcict ɣur-sen. 

Tigawt 14:  

   Timlilit n Meẓyan netta d yemdukal-is nutni d «Si lḥaǧ» . 

Tigawt 15: 

  Laz n Meẓyan, d win i ten-yerran ad rekben aṭaksi, ad kemmlen tikli ɣer usečču 

n Dda Arezqi deg yiḍ. 

Tigawt 16: 

  Timlilit n Meẓyan d ccix n Abd Llah (Peugeot) d zzux-is s tikkin-is d leqbayel, 

mi teḥma akken tnifift (tafsut imaziɣen). 

Tigawt 17: 

  Faruq d Rabeḥ fɣen seg usečču, ma d Peugeot iɣaḍ lḥal imi ur as-d-nnin ara 

belli Faruq d amsaltu, yerna d aԑrab. 

Tigawt 18: 

    Peugeot irrekkem, ma d Meẓyan yettdeggir kan tamuɣli-is ɣer teḥdayt yellan 

d tama-s, yiwet deg-sent tekcem ul-is, am wakken aṭas aya segmi i tt-yessen. 

Tigawt 19: 

     Peugeot, iḥella-yas-d Meẓyan tufɣa-s netta d tucbiḥt-nni i as d-iԑeǧben 

(Malḥa), yedda yid-s ɣer lezzayer . 

Tigawt 20: 

   Malḥa deg ubrid, teffeɣ ɣer tḥanut akken ad d-taɣ Malboro, Meẓyan yeḍfer-itt 

deffir yessuter-as ad teddu yid-s ɣer uxxam-is akken ad tens yid-s . 

 



Aḥric wis-sin                                                                      Tasleṭ n wungal  

 

 

43 

 

Tigawt 21: 

 Malḥa teqbel ad teddu yid-s, imsulṭa-nni i yettԑassan Meẓyan ḍefrenten-id armi 

d tawwert n uxxam . 

Tigawt 22: 

  Meẓyan d Malḥa kecmen ɣer uxxam, ttemyeḥkun timeddurin-nsen . 

Tigawt 23: 

   Lḥir irekben Malḥa mi id-tuki tasebḥit, tufa-d iman-is teṭṭes ɣer tama n 

Meẓyan. 

Tigawt 24 : 

   Tufɣa n Malḥa sbeḥ zik s lemɣawla seg uxxam n Meẓyan, akken ad tqaḍeԑ 

tamdakkelt-is ad teḥḍer timlilit n yinelmaden di lbusṭa tameqrant . 

Tigawt 25 : 

  Imsulṭa yeṭṭafaren Meẓyan, ṭṭfen Malḥa mi id-teffeɣ seg uxxam n Meẓyan 

gren-tt ɣer tkerrust, wwin-tt ɣer uxxam n yimsulta . 

Tigawt 26 : 

   Tarrayt i ḍeffren yimsulta ɣef Malḥa akken ad tt-id-seɣlin di lehḍur (afettec, 

aḥras, yisteqsiyen…). 

Tigawt 27 : 

  Tasusmi n Malḥa dayen i yeǧǧan imsulta ad tt-gren deg yiwen n uderbuz, 

akken ad tt-sqirren s tarrayin-nniḍen. 

Tigawt 28: 

  Tiyitiwin d ttaԑṣir id-teԑedda Malḥa deg uderbuz-nni, ladɣa ɣef ufus n Popeye, 

d tririt-ines ɣer lḥebs kra n lweqt kan. 

Tigawt 29: 

  Faruq d Meẓyan ttnadin armi i yufan Malḥa, ssmenԑen-tt-id seg yifassen n 

yemsulta. 

Tigawt 30: 

  Tiwwin n Meẓyan d Faruq i Malḥa ɣer uxxam n xalti-s, id-yezgan gar Ben 

Ʃaknun d tqesrayin . 

Tigawt 31: 

   Lxelԑa terkeb xalti-s n Malḥa seg-mi i tt-twala di liḥala-nni, maca tger-as 

irebbi, ur tefki ara afus deg-s. 

Tigawt 32: 

   Lehlak izad ɣef Malḥa, xalti-s teԑweq amek ara texdem, armi i as-d-tewwi 

Jeǧǧiga amejjay i as-d-tuɣal terwiḥt. 

Tigawt 33: 

   Tujjya n umejjay i Malḥa, d uwessi-ines akken ur tetettu ara, akken ad teḥku, 

ad tesɣer gma-s s wayen i as-yeḍran. 

Tigawt 34: 

  Timlilit n Meẓyan d Malḥa i tikkelt-nniḍen deg uxxam n xalti-s . 

Tigawt 35: 

   Tuɣalin n Faruq i tikkelt-nniḍen ad iẓur Malḥa d zԑaf i t-irekben segmi is-

tenna Malḥa belli tugi, ad d-teḥku i yimeɣnasen iberraniyen ayen i as-xedmen di 

tmurt-is. 

Assaɣ i yezdin tigawin di teḥkayt n wungal « Askuti »: 

  Tigawt (01) d tigawt (02), yezdi-tent wassaɣ n tmeẓla; ukan ur ffiɣen ara s 

adrar, ur yettmettat ara Mḥend, yerna Meẓyan ur yettemxallaf ara netta d ccaf-is 

deg lԑesker akken ad d-yeffeɣ seg-sen. 

  Tigawt (02) tekfa, akken tebda tigawt (03), imi Meẓyan yeffeɣ-d si lԑesker 

mačči d ayagi i d sseba imi i yuɣal d amsaltu, assaɣ i yezdin snat n tigawin-a d 

assaɣ n usnimer . 

  Tigawin (3-4-5-6-7-8-9-10) myuqqanen-t s wassaɣ n tmeẓla, imi yal tigawt d 

sseba n tlalit n tayeḍ . 

   Tigawt (10) tekfa, anda Meẓyan mi i d-yeffeɣ seg yimsulṭa, yemmekta-d akk 

ayen i yesserwet mi i yella d yiwen seg-sen, timlilit-is netta d Rabeḥ tella-d, mi 

iruḥ ɣer ttberna n Dda Belqasem d tigawt (11) ; ihi d assaɣ n usnimer i yezdin 

snat n tigawin-a. 

    Tigawin (11-12-13-14-15-16-17-18-19-20-21-22-23-24-25-26-27-28) d tid i 

yemyuqanen s wassaɣ n tmeẓla, imi yal tigawt teqqen ɣer uletma-s . 

    Tigawt (28) tekfa, anda i d-rran Malḥa ɣer lḥebs ad testeԑfu cwiṭ si tyita, ma 

tigawin (29-30-31-32-33) myuqanent, talalit n tigawt tettili-d s tinna n (34) anda 

i d-tella temlilit n Meẓyan d Malḥa , assaɣ i yezdin snat n tigawin-a d tameẓla. 

  Tigawt (34) ur telli ara d sseba n tlalit n tigawt (35) imi Faruq iruḥ-d kan ad 

yessefqed ɣef Malḥa amek i tella, segmi i s-temla belli ad d-temmeslay i 

yimeɣnasen ɣef wayen i isaren yid-s, yezԑef (d tigawt-a i d-taneggarut di teḥkayt 

n wungal-a) assaɣ n tigawin i d-nebder, nezmer ad tent-nessegzi s uzenziɣ-a:- 

     1-2-Tagzemt: 

   Ungal Askuti , d ungal ɣezzifen, yebḍa ɣef (05) n yiḥricen , aya yegla-d s 

usufeɣ-inu i waṭas n tigezmin tid ibḍiɣ ɣef tiktiwin ɣef yebna ungal. 

 Tagzemt 01: 

Tudert n Meẓyan, d tufɣa-ines d Mḥend ad jahden ɣef tmurt . 

« Mḥend akk d nekkini, ad d-nas ɣer tmurt; ɣer lwilaya tis tlata (Mḥend ad t 

yerḥem yemmut di 1958 deg At Yeǧǧer, ass-nni ɣlin di sbeԑtac yid-sen, netta 

gar-asen ma d nekk, rruḥ n uydi griɣ-d ttmentareɣ di 1962 » Sb 28. 

   Tagzemt 02: 

Meẓyan ur yeԑdil ara d ccaf-is di lԑesker, dayen i t-yeǧǧan ad d-yeffeɣ seg-sen, 

akken ad yuɣal d amsaltu. 

« Cwiṭ n sseba tella, ur d-usiɣ ara akken yelha nekk d ccaf-nneɣ…dɣa nniɣ-as 

wellah ma tԑawed-as : fɣeɣ-d si lԑesker, mmenṭreɣ akken kra n wussan, “Si” 

Hsen At Sadeq yufa-yi-d amkan d amsaltu di Lezzayer, qebleɣ ur ẓriɣ amek »    

Sb 30-35.   

Tagzemt 03: 

  Lḥir i rekben Meẓyan segmi ttemcawaren yemԑelmen 1980 ɣef Tizi Wezzu, 

ladɣa seg-mi i d-fkan ad tt-kecmen . 

« Tameddit nemlal-d akken nella s yimeqranen n yimsulta ad as-neqqim i taluft, 

yebda-d umԑellem awal: tessnem-ten akk, d ccɣel-nwen, tezram Fransa deffir-

nsen taswiԑt terwi, ilaq ad d-tuɣal lehna, ad awen-d iniɣ ma ur newwit ara azrem 

s aqarru lqum-a, aɣ yerwi …. Fɣeɣ-d leḥḥuɣ s axxam kerheɣ iman-iw, ḥeqreɣ 

iman-iw, asmi neffeɣ s amadaɣ, nella annect n wigi nettruzu tura ɣef wacu i 

neffeɣ, ɣef lbaṭel ad t-nekkes, lbaṭel deg-s i nessexdam ass-a, ayen i ɣef ttsuɣun 

yilmeẓyin yerḥa-yi ula d nekki ilukan ad iyi-ceggԑen ɣer tmurt, amek ? »Sb 37-

51.      

Tagzemt 04: 

   Atixer n Meẓyan si temsulta, d lmut n baba-s. 

« Ass nԑecrin yebrir deg uxessar-nni i yeḍran ,subbeɣ-d s uqarruy-iw ɣer 

Lezzayer ….ass-agi ṭaxerɣ-d seg-sen , baba yemmut anebdu-nni i d-itebԑen  

tafsut imaziɣen, akken i s-qqaren syin d affela ufan-t-id s tnac n wussan seg-mi i 

d-ffɣen warrac, Si Berwagiyya, tamḍelt-is ur s ḥdireɣ, di tagi maqqar ddiɣ-as di 

lebɣi, tecfam, iḥerrem-iyi seg-s » Sb 51-52.   

Tagzemt 05: 

Meẓyan yuɣal di cfawat ɣer wayen akk yesserwet mi yella d amsaltu, d wamek 

id-yewwi taxbizt-is. 

« Cfiɣ-ass amezwaru asmi i yid-nnan ad tewteḍ yiwen n urgaz d amjahed akken 

ad d-yemmeslay, ugiɣ ggumaɣ ad refdeɣ afus-iw fell-as, yessawel-iyi-d 

umԑellem yenna-yi-d: “ ɣur-k as-t-iniḍ s lferḥ i nxeddem lefsad-agi, ur yelli win 

ara yessaxṣren gma-s mebla ma tejreḥ tasa-s, d acu ilaq ad tissineḍ ayagi, ma 

tebɣiḍ ad tdum texbizt-ik ɣur-neɣ , rkeḍ ɣef wul-ik …. Hataya wamek i xeddem 

: ur nelli ara d yir madden, dacu argaz i yellan d menwala ma yekcem-d ɣur-neɣ 

ḥaca tikli ara yeddu deg uḍref-nneɣ » Sb 58-73.      

Tagzemt 06: 

  Liḥala i deg i d-yeggra Dda Belqasem segmi imeknen ɣef mmi-s s yiqjan ɣer 

wussu, deg yiḍ di tsedawit . 



Aḥric wis-sin                                                                      Tasleṭ n wungal  

 

 

47 

« Dda Belqasem bu tberna yeḥma , seg wasmi it-refden si lqahwa-s, yettegliliz 

di tmurt yekker uxeṣṣar.Yiwen seg warraw-is yerwel ɣer tmurt la yettlawaḥ iḍ 

kamel d arejrej, yuli ɣer taddart ussan-nni i deg texsi cwiṭ, yewwet amek ara t-i 

d-yawi ɣer ṭbib ɣer Lezzayer , yugi ad yeddu, niqal ur t-id-yeԑqil ara akk, yuɣal 

deg wass wis setta seg wasmi akken i sen-meknen iqjan s usu ɣer tesdawit … 

yernu netta armi yettwaqqes s tagi n mmi-s id-yeqqlaleḥ » Sb 74-80.     

Tagzemt 07:  

 Aḍfar n yimsulta i Meẓyan segmi id-yeffeɣ seg-sen d tdukkliwin i t-yezdin d 

Faruq d Rabaḥ, taneggarut-a d rwaḥ-nsen ɣer usečču n Dda Arezqi. 

 « Yeṭṭef-it seg yiɣil, yezzi-d yes, izekken-as sin-nni yellan ṭṭafaren-aɣ-d, yuɣ 

lḥal gezmen-d abrid, kkan-d deffir, acku nedda ad nali ɣer kra n tezniqt akken , 

ad neffeɣ i ubrid i deg nella sin n warrac-nni kukran cwiṭ … Nekcem ɣer usečču, 

yeḍhera-ɣ-d Dda Arezqi amԑellem ger xemsa neɣ setta medden » Sb 81-94.   

Tagzemt 08: 

  Timlilit n Meẓyan d Ccix ԑabdella “Peugeot” . 

« Ccix Ʃabdella ,ur t-id-ԑqileɣ ara di tazwara yella yezzi yaɣ-d s weԑrur, Dladna, 

Dasif n wawal seg wasmi i t-ssneɣ ḥaca tiḥila, yewwet akk yessen-t….Anda 

yeḥḍer ala tixeṣṣarin, ladɣa lliɣ ur t-ḥemmleɣ ara, dɣa terna-d tagi, yesluɣ-d 

aḥḍur-iw » Sb 95-103 .   

Tagzemt 09: 

  Timlilit n Meẓyan d tinna i iḥerken ul-is . 

« Taqcict-nni i yettkeyyifen tettaḍsa “tessen taqbaylit”, ikakkeḍ-d wul-iw 

icebbayi-d Rebbi ssneɣ-tt yakan … ma yella ɣer Lezzeyer i tett ddunit bɣiɣ ad 

kecmeɣ ula d nekk , ulac uɣilif ad dduɣ yid-kent »Sb 99-104. 

Tagzemt 10: 

   Peugeot iḥell-as-d Meẓyan tikli d tucbiḥt-nni, waladɣa deg usečču . 

« Ala a taqcict semmeḥ-iyi ula ma ur kem ssineɣ ara, mačči d lḥeq fell-am, ay-

agi ur t-qebbleɣ ara …. Rewleɣ d tazzla,  tebԑeɣ-tent ɣer tkerrust-nsent ḥulfaɣ i 

yiẓuran-iw fsin yiwen yiwen, fesxeɣ » Sb 105-110. 

Tagzemt 11: 

  Malḥa teffeɣ ɣer tḥanut ad d-taɣ Malboro, Meẓyan yeḍfer-itt s axxam-is. 

« Cwiṭ akka newweḍ-d ɣer tlemmast n temdint, nekcem-d abrid Che Guevara: 

nezzi-d ɣer Ʃabban Remḍan, nbedd ɣer tḥanut n dexxan , tledi deg yiḍ. Ters-d 

Malḥa tebԑeɣ-tt-id ….kcem tura ad am d-iniɣ kullec ad am d-ldiɣ ul-iw »Sb 117-

126. 

Tagzemt 12:  

 Tameddurt n Malḥa ɣef wayen akken i s-teḥka i Meẓyan deg yiḍ, d wayen i d-

yeḥka umsawal wis sin fell-as. 

« Yall tikkelt i deg ara s-yeddukel lferḥ ɣer yiwen n umḍiq, ad d-temmekti asmi 

tella mezziyet iseggasen-nni ineggura i tesԑedda di tmurt, uqbel ad inigen ɣer 

Fransa … Netta i d-yusan si Fransa s uqerruy-is, asmi tesla kkren-d medden, 

mačči ɣef uԑebbuḍ bedden-d yirgazen d tlawin zdat n ddreԑ d udebbuz »Sb 126-

129. 

Tagzemt 13: 

 Tuṭṭfa n yimsulta i Malḥa tasebḥit, mi id-teffeɣ seg uxxam n Meẓyan . 

« Temdel tawwurt, tuder-d snat snat, lḥeq ara teswa lqahwa, ad taweḍ teswiԑt-

nni ideg terra tammugint d tmdakkelt-is …. Gran-tt gar-asen, skecmen-tt ɣer 

tkerrust, qelԑen leḥḥun » Sb 133-138 .  

Tagzemt 14: 

  Tiwwin n Malḥa ɣer uderbuz-nni, anda isԑeddan fella-s lbaṭel ɣef ufus n 

Popeye . 

« Ṣub ma ad tṣubbeḍ, armi ssawḍen ɣer yiwen n uderbuz: ṭṭlam, rriḥ, werǧin id-

yekcem ɣer dinna ubeḥri , tekkufer… Tserreḥ i ufus-is xemsa neɣ setta iberdan , 

idammen ur wwin la abrid la sin ,tuɣal teṣreԑ, sakin-tt-id s ibeqqayen »Sb 145-

158.  

Tagzemt 15: 

  Asemneԑ n Faruq d Meẓyan i Malḥa, d tiwwin-ines ɣer uxxam n Xalti-s . 

« Tmuqel-it , d winna i n yeddan ɣer “la madrague” d Meẓyan, d Faruq tger-as 

irebbi teṭṭerḍeq d imeṭṭi…. D Malḥa ,tenna Xalti ur ttaggad »Sb 159-162. 

Tagzemt 16: 

  Timlilit n Meẓyan d Malḥa i tikkelt-nniḍen . 

« Tafat tuɣ, tewwet i-tt-id sallen amzun d imecḥuden tefra amzun s idudan-is, 

twala-d Meẓyan nnig uqarruy-is …. Meẓyan yebra i tuyat-is , yeqqim ɣef tama n 

wadda n wusu ameslay ulac, d Malḥa is-yerran: welleh ar d tidet-iw, usant-d kra 

tnelmadin, mlalent-d win i yettarun deg yijernanen iberraniyen, la qqaren ad ten-

id-awint ad iyi-ẓren, yernu ad d-mmeslayeɣ » Sb 175-184. 

 1-3- Takerrist: 

  Ilmend n wayen i d bedreɣ deg yixf amezwaru ɣef tkerrist, d acuddu-nni n 

yineḍruyen gar-asen i d-yessebganen tuddsa n Teḥkayt . 

   Akken ad ssiwdeɣ ad ẓreɣ amek i uddsen yineḍruyen deg teḥkayt n wungal   « 

Askuti », ad ḍefreɣ ayen i d-yewwi Adam, Greimas d Larivaille «Azenziɣ 

imsemmes», imi yettuneḥsab d azenziɣ i d-yettaken tirirrit ɣef yal takerrist . 

  Ihi, s tkerrist-a ara d-kseɣ seg wungal  « Askuti »  i nezmer ad negzu tuddsa n 

yineḍruyen n teḥkayt i yellan deg-s.     

       Azenziɣ imsemmes: 

  ṣṣawḍeɣ seg tugzimin d tkerrisin i d-ssufɣeɣ seg wungal-a ad geɣ tidyanin n 

yineḍruyen-ines deg uzenziɣ-agi: 

1)Addad n tazewara:  

   Di tegnit n tazwara, Meẓyan di lԑemr-is sbeԑṭac n yiseggasen (19 Magu 1956) 

yella di Lezzeyer, yeqqar deg uɣerbez alemmas n Ben Ʃaknun, baba-s ixeddem 

di lqahwa n Fraku Amalti, netta din i yeggan ɣer baba-s, din kan i asen-yessekra 

umԑellen taxxamt, imi lehna ur d-t-ris ara ɣef tmurt deg yiseggasen-nni, Meẓyan 

iḥebes-d taɣuri, akken ad yeffeɣ d umeddakel-is s adrar ad d-rrenlḥeq-nsen 

1962.    

2) Aferdis n warway: 

     Lbaṭel ideg sserwaten yimsulta deg uɣref ladɣa deg useggas 1980( tiyita, 

leḥbus, abunyiw…) ,Annect-nni akk Meẓyan yessusem, iselqef  wul-is ; imi 

mačči d tiririt i ulac , maca amecwer n yimԑelmen-is ɣef leqbayel d wanaḍ i 

asen-d fkan ad kecmen tamurt n Tizi Wezzu ; d win id-yewwin s trewla n 

Meẓyan seg-sen. 

3) Taneflit n tedyanin: 

Atixxer n Meẓyan seg yimsulta, d win it-yerran ad d-yemmekti akk ayen i 

yesserwet d lbaṭel, yerra-tt iwmenṭar di yall amkan, d tadukkli n yimdukal-is 

(Faruq d Rabeḥ). 

4) Addad n ureqqeԑ: 

  Yettban-d ureqqeԑ n tegnit, seg-mi i iwala Meẓyan taɣribt-nni i yewwin ul-is     

(Malḥa), d tin i as-d-yewwin tatut i yiseggasen i ruḥen di tudert-is, uɣalent tirga-

s akk ɣef Malḥa, ɣur-s yufa iman-is, ladɣa segmi i tt-yerra s axxam-is nsan 

lwaḥid.   

  5) Addad n taggara:  

    Addad n taggara , ur d-yelli ara di teḥkayt n wungal, imi yuɣal-d uferdis n 

urway, i d-yettbanen deg tiwwin n yimsulta i Malḥa ɣer lḥebs , tasebḥit mi id-

teffeɣ seg uxxam n Meẓyan , din i sԑeddan fella-s tiberkanin, s tyita d teԑṣir, 

ladɣa ɣef ufus n Peopeye ,akken daɣen i d-yuɣal uferdis n ureqqeԑ mi tt-id-

yessemneԑ Faruq d Meẓyan, wwin-tt-id ɣer uxxam n xalti-s, Ma d addad n 

taggara, d win ur d-yellin ara imi taḥkayt tekfa s udiwenni ger Malḥa d Meẓyan 

d Faruq. 

Azenziɣ-a d win ara d-ibeynen tuddsa n waddaden i d-bedreɣ:  

Addad n 

tazwara 

                                          Ixf wis-sin 

            Tasleṭ n tsiwelt 

Tazwart:  

    Deg yixf-a ad d-tili tasleṭ i wungal «Askuti» Ilmend n tiẓri n tsiwelt i ɣef d-

meslayaɣ, wa d-ԑardeɣ deg yixf-a ad awiɣ tasleṭ taseklant d wamek i d-tella deg 

wungal i deg ara ԑerḍeɣ ad d-segziɣ* ayen i d-yeddan deg wungal n yiferdisen n 

tsiwelt. Seg tama-nniḍen ad awiɣ awal ɣef tsiwelt amek i tt-id-yules umaru d 

wamek id yules umsawal deg wungal: 

1/Aḥric n tsiwelt  

      Deg wayen yerzan tasiwelt, ad tili tesleḍt n uselḥu n umsawal i yineḍruyen n 

teḥkayt-a, talɣa i yesseqdec umaru deg tsiwelt, amsawal d tewsit-is, ma d 

agensay neɣ d aniri neɣ d awadem, tasleḍt n wakud d wadeg d yiwudam. 

 2-1-Seg tama n talɣa 

    Talɣa n tsiwelt ɣef wakken i d-tusa deg ungal-a deg tazwara, amaru yebda 

taḥkayt-is s umatar «Nekk» d amatar n win yettmeslayen, deg wungal-a, amaru 

yettban-d amzun mačči d netta i yesselḥuyen iwudam , yal wa s yisem-is , yefka-

asen tilelli ad lḥun akken i asen-yehwa, d nutni i d iḥekkun ɣef wayen i ten-

iceɣben , yal yiwen deg-sen yefka-as tagnit akken ad isenfali ɣef tektiwin-is, d 

imedyaten ɣef waya: 

MD 1: 

   Assaḍ « Lliɣ fell-i sbeԑṭac iseggasen, ussan-nni yuɣ-iyi lḥal di Lzzayer deg, 

uɣerbaz alemmas n Ben Ʃaknun»Sb 19 . 

MD 2 : 

Si Rebiԑ « Hem !ula d iqerra yagi nneɣ kif kif wwḍen ɣer Tunes akken ad aɣ-d-

sqewqiwen s teqbaylit »Sb 32.     

MD 3 : 

Mḥend « akken a adadda, nelha i rrṣas, i laẓ , i tazla d usemmiḍ » Sb 33.   

MD 4: 

Lwali wis-sin « asmi lliɣ nek dinna, terwi ddeԑwa, nniɣ-d seg wussan-nni n si 

Ben Bella »Sb 46. 

   Taggara amaru yesseqdec yiwen n umatar udmawan «Netta», da ameskar d 

aniri, yella berra n yineḍruyen n wungal.   

2-2-Amsawal: 

  Taḥkayt n wungal « Askuti » bḍiɣ-tt ɣef sin yiḥricen akken ad beyneɣ imsawal 

i yellan deg-s:  

   Aḥric amezwaru yebda seg usebder (19-127) deg-s taḥkayt tebna ɣef umsawal 

amezwaru Meẓyan i d-iḥekku ɣef yiman-is d yineḍruyen i yedder di tudert-is 

si19 mayyu 1956 mi yesԑa sbeԑṭac n yiseggasen di leԑmr-is, imiren yuɣ-it lḥal 

yeqqar deg uɣerbaz alemmas n Ben Ʃaknun, yeǧǧa leqraya-s akken ad yeffeɣ d 

tezyiwin-is ɣer udrar, akken ad arwin azarug i tmurt-nsen.Yeḥka-d amek i  teḍra 

d yemdukal-is d wamek tezzi fell-as ddunit seld timunent 1962 almi i yuɣal d 

amsaltu.Ineḍruyen n tefsut imaziɣen 80 d wid it-yerran ad d-yerwel si temsulta 

ladɣa segmi i t-cegԑen ɣer Tizi Wezzu. Amsawal-a amezwaru ibeyen-d tamagit-

ines d tukkin-ines ɣer tmetti taqbaylit , akken i d-yemmeslay ɣef tufɣa-ines si 

temsuta tin ibedlen aṭas n tɣawsiwin di tudert-is , ama d tamuɣli-ines ɣer ddunnit 

, ama d tamuɣli n yimdanen ɣur-s , ladɣa segmi iwala Malḥa tinna i ikecmen ul-

is. 

   Aḥric-a amezwaru yekfa deg usebter 127, anda Meẓyan iḥekku-d ɣef Malḥa d 

wamek tesԑedda tudert-is aḥric wis sin yebda deg usebter 128, deg-s ibeddel 

umsawal, yessusem umsawal amezwaru Meẓyan akken ad ikemmel allus 

umsawal wis sin, aya dayen i d-ibanen s yimqimen iwṣilen, imi ɣef wayen i 

yessegra awal umsawal amezwaru Meẓyan, iḥekku-d ɣef Malḥa d wayen i as-d 

teḥka ɣef tudert-is deg tseddart-a: 

  « Lqerḥ yeqqim-as-d ɣef akken i d-tufa ikerri yettɣiḍ-itt mi ara t-zlun, d nettat i 

t-ikessen. Anuɣni diɣen ɣef baba-s yeččan aqerruy-is di lɣerba, ṭfen deg-s 

yiseggasen anda akken ur ilaq ara, meqqret akken ad tefhem lehmum, mezziyet i 

ssber ad as-t-awi, deg wussan-nni i s-tenteḍ tnummi ɣef kra n teswiԑin anda 

tettemlili terzeg nettat d tiẓeḍt, tebrek akked lemlel , imeṭṭi d taḍsa , yiwet deg-

sent d tin n wass-a ». 

  D awalen-a i d-yessegra umsawal amezwaru Meẓyan akken ad ikemmel awal 

umsawal wis sin deg tseddart i d-yernan deffir-s: 

   « Imi i d-teldi allen-is abrid amezwaru tella akken i tefrari, niqal texlaԑ, mazal 

i yerkid wallaɣ-is, ur d-yewwi ara i yiman-is anda tella, axxam ur t-tessin argaz 

d tama-as acu-t wa? Anda akka tella ?!! iḥeqa tettefɣ-d cwiṭ cwiṭ si tnafa am 

tiɣilt mi ara d-tifrir fell-as tagut…. Imir-nni i tebda tettḥussu i ṣṣura tekecm-it 

lehna, ma d kra nniḍen lad-ikerreḍ ddaw n tebbuct-is, iskuṭṭuf-d , atan yuɣal-d d 

lferḥ neɣ d lqerḥ…. Turga lḥenna n lԑid , turga i dammen ikerri, iḍ kamel d 

aneqleb, Acuɣer i as-teḥka ddunit-is? ». 

  Tafyirt-a taneggarut tettbeyyin-d s telqayt abeddel n umsawal, imi imqimen 

iwṣilen i yesseqdec umsawal wis sin deg wullis-ines ttuɣalen ɣef umsawal-nni 

amezwaru Meẓyan d Malḥa. 

   Deg uḥric-a, amsawal wis sin yewwi-d awal ɣef yineḍruyen ur yeddir ara, 

iḥekku-d taḥkayt n wiyyaḍ, yessuget awal ɣef Malḥa d wayen i tedder seg-mi i 

d-teffeɣ sbeḥ seg uxxam n Meẓyan , amek i tt-ṭfen yimsulṭa , amek i tt-wwin ɣer 

lḥebs d wayen akk i tedder dinna (isteqsiyen, tteԑṣir, tiyita …) imi cukken-tt 

tetteki ɣer widak-nni id yekkren zdat draԑ ( tafsut yimaziɣen) yeḥka-d daɣen 

umsawal amek i tt-iԑawen Faruq d Meẓyan,Malḥa akken ad d-tessenser seg  

lḥebs. 

      Aḥric-a wis-sin, amsawal ikemmel awal-is, almi d taggara, almi d asebter 

184.  

 2-3- Leṣnaf n umsawal:  

1/ Amsawal agensay* 

      Ilmend n tbadutin i walaɣ deg yixf amezwaru(zer sb26) ɣef leṣnaf n 

umsawal zemreɣ ad d-iniɣ, ṣṣenf n umsawal amezwaru d agensay: 

Amsawal agensay 

 

         Imedyaten 

 

  

Yettban-d umsawal 

agensay s wudem 

amezwaru asuf « Nekk 

» d wamqim awṣil 

«iw», kra n yimedyaten 

ɣef waya :  

 

 

 

 

 

 

 

 

 

MD1: « Nekk ur neggan uḍan, nekki ifellqen afwad-

iw, nekk i yebḍan ɣef ԑecr meyya, nekk i 

yettmuqqulen am izimer n temɣart, segmi rsent fell-

as wallen-iw, usiɣ-as-d d win i itessen i dammen-is , 

d azrem n uqelmun d axabit » Sb 106. 

MD2: « Ur zriɣ ara amek, armi d ufiɣ iman-iw d 

kumiṣar d amsaltu, as tiniḍ iseḥr-iyi, Nekk yeggulen 

niqal ur ԑellqeɣ taxbizt-iw ɣer wanda i yella dreԑ »Sb 

29.  

MD3: « Kkreɣ-d, qqimeɣ, ṭṭfeɣ aqarruy-iw, ur zriɣ 

amek armi i d-ufiɣ afus-iw ddaw n teɣruṭ-iw yeṭṭef 

tamezyant, jebdeɣ-tt-id sserseɣ-tt ɣef tewwurt 

uqarruy-iw » Sb 44. 

 

 

      

   Amsawal d agensay 

yettban-d s umqim 

awṣil “-Nneɣ”, neɣ s 

umatar udmawan “n-”, 

mi d-yettales s wudem 

amezwaru n usget 

«Nekkni» mi d-tella 

tdukli d yimdukal-is 

neɣ imsulta uɣur 

ixeddem , neɣ mi ad d-

ibeyyen tamagit-ines d 

tikkin-ines ɣer tmetti 

taqbaylit, ad bedreɣ kra 

n yimedyaten: 

 

 

 

 

 

 

 

MD1: « Di cɣel-agi-nneɣ yal dqiqa s wazal-is, mi ik i 

d-terra tewwurt ɣer daxel-nni dayen eǧǧ-itt di berra » 

Sb 59. 

MD2: « Mi i d- nenṭeq , neɣ i nebɣu nini-t-id tamurt-

agi-nnsen ad tezzelzel, ad tergagi , ad tceqqeq mi ɣ d-

tesla kan nella , ad tebɣu ad truḥ d iceqqfan akkagi 

cwiṭ cwiṭ, armi skecmen ccek di terwiḥin-nneɣ, tilin-

agi i nella, tudert-agi i nedder, nḍur tamurt, albeԑḍ n 

wussan ma neqqim akka nella ad tegrireb, nḍur-itt s 

tmeslayt-nneɣ , s tudert-nneɣ , iwakken ad d-ters 

lehna fell-as ilaq ad temḥu leǧarra-nneɣ » Sb 48. 

   

  Ssenf-a n umsawal d 

agensay, iban-d s telqey 

deg uḥric-a amezwaru, 

 

MD1: « 19 magu 1956, lliɣ felli sbeԑṭac n yiseggasen 

ussan-nni, yuɣ-yi lḥal di Lezzeyer deg uɣerbez 

alemmas n Ben ԑaknun » Sb 19. 

imi yewwi-d allus n 

wayen yedder, d 

yineḍruyen iԑeddan fell-

as (zrin), aya ad ibin 

deg kra n yimedyaten: 

 

 

 

MD2: « Ihi, ḥkiɣ-awen-d amek neffeɣ d imjuhad 

nekk d Mḥend, amek tezzi ddunit di 1962, asmi i d-

kecmen watmaten-nneɣ yefren di Merruk d Tunes, 

amek uɣal-aɣ d amsaltu…» Sb 28. 

MD3: « Assa-agi ttaxreɣ-d seg-sen, Baba yemmut 

anebdu-nni i d-itebԑen imaziɣen akken i as-qqaren 

syen d affela ufan-t-id s tnac n wussan seg-mi i d-

fɣen warrac si Berwagiya, tamḍelt-is ur s ḥdireɣ, di 

tagi meqqar ddiɣ-as lebɣi, tecfam iḥerrem-iyi seg-s » 

Sb 52. 

 

   

  Amsawal agensay ur 

yeqqim ara kan deg 

wallus-ines i wayen i 

yedder maca yettak-d 

kra n usegzi i tmeddurt-

is: 

 

 

 

MD1: « D tidet tameddurt-nneɣ mačči am tin n 

medden ulac aɣbel n uxxam, ulac aɣbel n rrekba n 

uṭruli ( ansi ttṣbbun medden i nettali ) Ma tella kra n 

sselԑa i d-irsen ɣer temdint, ḥaca tisigert-nneɣ i 

yettawden aɣref » Sb 57.  

 

MD2: « sin neɣ tlata waguren uqbel, mi ttfen yiwen 

ɣur-neɣ as d-sseɣliɣ tuɣmas-is, tura ttwaliɣ lbaṭel 

tɣad-iyi tmurt, yečča-yid wurrif n usefsed, nekk 

aԑekkaz n ddula, diɣen mačči ala nekk, ad tafeḍ 

yiwen imir-nni i yessers tilufa, ma tella kra n tkerrust 

n zzyada neɣ n ssiman i umeddakel-is akken as-

iԑiwed, mi tkecmeḍ ɣur-s ak d-yettru “tamurt n tayet, 

tamurt imakaren”…» Sb 92. 

 

 

  2/ Amsawal aniri* 

    Ilmend n tbadutin i nwala deg yixf amezwaru( zer sb26)ad afaɣ amsawal wis 

sin d amsawal aniri: 

Amsawal aniri 

 

Imedyaten 

 

  Abeddel-a n umsawal 

yettban-d deg usebter (128) 

anda yella ɣer deffir d 

Meẓyan i d-yettalsen mi 

tensa ɣur-s Malḥa, d wayen 

is-d-teḥka ɣef tudert-is 

 

MD1: « Turga lḥenni n lԑid, turga idammen 

ikerri iḍ kamel d aneqleb, acuɣer is-teḥka 

ddunit-is? » Sb 128. 

 



Aḥric wis-sin                                                                      Tasleṭ n wungal  

 

 

57 

amsawal wis sin ikemmel 

awal n umsawal amezwaru, 

aya yettban-d s umqim awṣil 

“-is” i yettuɣalen ɣef 

umsawal amezwaru, tafyirt-a 

d tin i d-yettbeyyinen 

abeddel n umsawal 

 

   Ilmend n tbadutin i d-

walaɣ deg ixef amezwaru 

ɣef leṣnaf n umsawal ad d-

afeɣ amsawal deg uḥric-a 

wis sin n teḥkayt d aniri, 

netta yella berra, iḥekku-d 

taḥkayt n wiyaḍ ladɣa ɣef 

Malḥa, aya yettban-d deg 

usexdem-is i wudem wis 

kraḍ asuf « Netta, Nettat », 

ad fkeɣ kra n yimedyaten: 

 

 

 

MD1: « Terna-d nettat tagi n Meẓyan, dɣa 

tesneḍ taԑkemt, tekreh iman-is, nettat i i-jeggḥen 

ddunit-is tagi n 1980, nettat yeggullen ar d-

tessufeɣ tawenza-nni deg ur tettidin ara lebda » 

Sb 141. 

MD2: « Syin d afella i nuda Meẓyan ɣef Faruq, 

yeḥka-as netta diɣen sin n wussan imenza 

yettazzal i waḍu » Sb 160. 

MD3: « Jeǧǧiga la teqqar d taṭbibt, tezdeɣ di 

tɣerma n Ben ԑaknun, d nettat i s-igan afus I 

Malḥa ɣer tnelmadin » Sb 162  

MD4: « ɣas akken mezziyet, acḥal d abrid ad 

tent-yazen baba-a nettat d yemma-s ad awint 

tabrat neɣ lamina-nniḍen i ɣef yettagad netta imi 

dargaz » Sb 141. 

 

 

 Amsawal yettban-d d aniri s 

yimqimen iwṣilen i yeṭṭuqten 

deg ungal-ines, i yettuɣalen 

ɣer yiwudam i ɣef d-yettalles 

ad d-ibin waya deg kra n 

yimedyaten: 

 

 

 

MD1: « Terfed-d iman-is, tsenned s iɣil-is, 

temmuqel-it yeṭṭes, d iḍes n ugrud “mazal-it 

mezzi, ur as-tettakeḍ ara rebԑin, yesԑa sser” ɣer 

yemma-s i d-yerra, is-yenna imi is-iḥekku 

nnuba-s ad tafeḍ mačči akka usan-agi …. Muqel 

kan tamart-is, ɣas xiḍ yes » Sb 128; 

MD2: « Yenɣa-tt uzagur-is di tɣimit ɣef 

ukersiw n wuzzal, ammas-is diɣen yekker di sin 

imukan » Sb 135. 

MD3: « Gren-tt gar-asen, skecmen-tt ɣer 

tkerrust qelԑen….» Sb 138. 

 

 

   Akken diɣen i d-yettban 

umsawal d aniri s yimataren 

n wasuf neɣ n usget ( y, t, n, 

nt ) ad banen deg kra n 

MD1: « wwḍen ɣer wexxam ameqran n 

temsulṭa n lezzayer, rsen, ssulin-tt ɣer laԑli wis-

tlata » Sb 138. 

MD2: « Tfaq d urfan i yebɣa as-yessekcem, 

yimedyaten:   

 

teɣra kra n tektabin di fransa ɣef yimeɣnasen d 

wamek ilaq ad xedmen mi ara ttwaṭṭfen, tecfa 

ɣef yiwet seg-sent tgerrez teffeɣ-d ɣer umazrag 

Maspero isem-is “ayen akk ilaq ad yissin 

ugrawlan ɣef leḥbus » Sb 140. 

MD3: « Tessegra-d yessent tebḥirt yellan deffir 

n uxxam, Tinna tɣaḍ-itt acku yella deg-s lbir, 

yerna teqreb-itt, tesxuntuc dinna, had tibḥirt …. 

Tettḥami-d yessent, akken yebɣu yili, tiḥdayin 

nnernant, kkrent, tura d tilawin ɣef yiman-nsent 

» Sb 162. 

 

  

  Tama n yiḥulfan amsawal 

aniri yezra ula dayen i 

yeddawaren deg wallaɣ n 

yiwudam d wayen i tt-

xemmimen, ad iban deg 

yimedyaten-a: 

    

 MD1:« Tura tebda tettsebbir iman-is, teḥṣa ɣef 

akken truḥ taluft, timlilit n lbuṣṭa tameqqrant 

texḍa-tt, tameddakelt-is ad tili tessufeɣ aberraḥ 

fell-as , ad tagad ad tt-id-ikemmel Meẓyan ula d 

nettat, ma s ɣur-s id-tekka tyita, yebda yeqqaz 

deg-s ccek,ah lemmer ad yili d netta i-tt-id 

yezzenzen; maca di tlata yidsen i nkecmen ɣer 

Dda Rezqi iḍelli-nni!!! » Sb 140. 

MD2: « Teqqar-as deg wul-is “d annect-agi 

ttraǧun, Bɣan ad iyi-ffeɣ lԑqel ad bḍun asteqsi, 

dacu i zemren ad d-ṭfen felli? Ulac » Sb 142.  

 

 

    2-4-Amek i d-banen yemsawalen deg wungal« Askuti »: 

  Ilmend n yimedyaten i d-nudaɣ (zer sb55-58) ɣef leṣnaf n umsawal, ad ssufɣeɣ 

tamuɣli ma kif kif neɣ mxalafen gar wungal d tsiwelt:  

 Imsawlen deg wungal: 

 Ungal n SAƩDI S yebna ɣef smus n yixfawen, ad ԑarḍeɣ ad uɣaleɣ ɣur-sen 

akken ad zraɣ amek i tebna tsiwelt deg-sen: 

 -Ixef amezwaru: amsawal agensay yebda allus-ines mi yella di leԑmar-is sbaԑṭac 

n yiseggasen ( Sb 19-37). 

 -Ixef wis sin: amsawal agensay yettkemmil allus-is yewweḍ ɣer yineḍruyen n 

1980 ( Sb 38-52). 

-Ixef wis kraḍ: amsawal agensay yettkemmil allus-is ɣef wayen i yedder seld 

ineḍruyen n 1980 (Sb 53-83). 

-Ixef wis ukuz:  amsawal agensay yettkemmil allus-is ɣef tdukkli-ines d 

yimeddukal-is, d wamek i yessen Malḥa …( Sb 85-128), seg usebter 128 iban-d 

umsawal aniri ikemmel ɣef wawal n umsawal amezwaru srid ( Sb 128-132) . 

-Ixef wis smus: amsawal aniri yettkemmil allus ɣef umsawal amezwaru 

(Meẓyan) d Malḥa amek i tebḍa yid-s (Sb 135-184). 

   Ihi, imsawalen ԑla ḥsab n lebni n wungal llan-d ilmend n uzenziɣ-a: 

    Ixf 1               Ixf 2             Ixf 3                Ixf 4                    Ixf 5 

 

Agensay      Agensay       Agensay          Agensay    Aniri             Aniri    

 

  Ilmend n teḥkayt , ad d-naf amsawal yebḍa ɣef sin n yeḥricen: 

 1)- Amsawal agensay d Meẓyan anda i d-iḥekku ɣef yiman-is d yineḍruyen i 

yesԑedda di tudert-is. 

2)- Amsawal aniri yettkemmil allus i yebda umsawal amezwaru, maca iḥekku-d 

taḥkayt n wiyaḍ. 

   Ihi, imsawalen ɣef wakken i d-walaɣ deg wungal d tsiwelt ur mgaraden ara ay-

agi ad d-iban deg uzenziɣ: 

Imsawalen deg wungal                          Imsawalen deg tsiwelt              

    

          Agensay                                                     Agensay 

             Aniri                                                           Aniri  

2-5- Tawuri n umsawal deg wungal: 

   Ad naf akken yettemxalaf umsawal di tsiwelt i yettemxalaf deg twuri, tawuri-a 

ad tt-bḍuɣ ɣef sin yiḥricen, wa d-ssegziɣ tawuri n yal yiwen deg-sen: 

  1)- Aḥric amezwaru: 

    Deg uḥric-a ad ԑerḍeɣ ad t-kseɣ tiwuriwin i yettuɣalen ɣef umsawal 

amezwaru daxel n wungal: 

 Tawuri tasiwlant: 

   Ilmend n wayen i d-nebder ɣef twuri-a deg yixf amezwaru, ad d-naf amsawal 

yettalles-d taḥkayt, yerna ixeddem ɣef tuddsa n warraw-ines, d lebni n wayen i 

d-qqaren yiwudam, ad bedreɣ kra n yimedyaten deg wungal: 

MD1: « Ma d nekk, rruḥ n uydi, griɣ-d ttmenṭareɣ di 1962, armi i d-mlaleɣ d 

gma-s n Si Hsen, acku tura yuɣal d “Si” nniɣ-as  

  -Amek i yella gma-k? 

  -Yenna-d 

  -Ma tebɣiḍ tezriḍ azekka ak-awiɣ s axxam » Sb 28 . 

 MD2: « Yenna-as Rabeḥ s taԑrabt. 

          -I kečč d aseggad neɣ d asekkur? 

           - Acu? i s-d-yenna Faruq » Sb 81. 

 Tawuri n taywalt: 

    Amsawal di twuri-a yeskany-d assaɣ gar-as d win i wumi yettmeslay 

(Amsiwel), ay yettban-d deg kra n yimedyaten seg wungal: 

 MD1: « Akken yebɣu yili, di 1962 nessaweḍ armi i d-newwi azarug-nneɣ, ahat 

kra deg-wen ad ilin cfan-d i “hyat” nni i yekkren ussan-nni » Sb 29. 

MD2: « Tikkelt-nniḍen ad a-wen d-ḥkuɣ ixeṣṣaren xedmeɣ deg-wen » Sb 29. 

MD3: « Amnet-iyi ma nniɣ-awen armi d asni i d-ffɣeɣ seg-sen i faqaɣ ur nԑac 

ara gar watmaten-nneɣ » Sb 58. 

 Tawuri « Testimonial»  

   Amsawal di twuri-a yeskanay-d afrayen-is i d-yeskanay-d tidet n teḥkayt-is, ay 

yettban-d deg kra n yimedyaten: 

 MD1: « Seg-mi rrsent wallen-iw ɣef wudem-is la tberreq tԑebbuṭ-iw, la tkerres 

taɣect-iw amzun akken werǧin I d-sseɣ taqcict » Sb 113. 

MD2: « Zziɣ ɣer Peugeot, muqleɣ-t, bɣiɣ as-neggzeɣ ɣer terwiḥt, winna ttwaliɣ 

daԑdaw n tmurt, d yiwen seg wid yeččan tazmert-nneɣ wadif, yettban-iyi-d tura 

d rruḥ-iw, semmḥeɣ-as iserruf-ines, tuker da-ines » Sb 109. 

  Di twuri-a ad d-naf amsawal yettak-d azaref ɣef tigawin d yiwudam, i d-

yesslalayen assaɣ gar-as d teḥkayt, ad bedreɣ kra n yimedyaten: 

   MD1:« Di tidet ayen id-yeqqar akken Belqasem ɣef lԑeskar, atan yiwen  dayen 

kan: kra n win tezdeɣ cceḥna atan iԑuss » Sb 80. 

  MD2: « Yenṭaq-d ḥsen At Sadeq d uccen uqcic-nni……» Sb 27. 

 Tawuri tasegzayt: 

   Deg-s amsawal yessegzay-d ineḍruyen s uzaref akken ad yessiweḍ amsiwel ad 

yegzu taḥkayt, ad bedreɣ kra n yimedyaten: 

MD1:« Zemreɣ ad ggalleɣ ma yewweḍ waggur seg-mi id-nekcem seg umadaɣ 

mi bḍan yemdanen ttwalin ur d-ngellu ara s kra n lxir i tmurt ma teqqim-d ɣur-

neɣ kan, yerna nella nniqel yuli ččan-nneɣ ɣer uɣref, maca mačči d kra i 

nesserwet, mačči d kra ara yeqbel laԑqel , anekcum s ixxamem di tudrin, taruẓi n 

tewwura di temdinin…. Dɣa lɣaci walan ula d nekkni d lԑeskar mačči imdanen 

ɣef uԑebbuḍ i tt-nebna » Sb 30 . 

MD2: « ɣer daxel-iw fkiɣ-as lḥeq, ttnejbadeɣ am taḍuṭ, d tidet tsar-aɣ am 

yiḥerkiyen, d nekkni i izeggren ɣer wid-nneɣ akken ad nirid si laṣel-nneɣ ɣer 

yicikkuren-nneɣ, anda tella kra n teḥkayt ad tafeḍ nufrar-d am zzit » Sb 107. 

 Tawuri tasnaktant: 

   Tawuri-a tettuɣal ɣef umsawal i yessemrasen azaref i umaḍal i as-d-yezzin, 

timetti…., yettak-as talɣa n tɣara, ad d-fkeɣ kra n yimedyaten seg wungal ɣef 

twuri-a: 



Aḥric wis-sin                                                                      Tasleṭ n wungal  

 

 

62 

MD1: « ɣef wannect-agi i bɣan at taddart ad bnuɣ azekka-s, i bɣan ad rreɣ 

axxam, ɣur-sen akken dra nemsamaḥ nekk yid-s, ɣef wannect iyi d-ttmeslayen 

fell-as, s nniya-nsen, mačči d alaqeb iyi d-ttlaqaben » Sb 56. 

MD2: « D tidet tameddurt-nneɣ mačči am tin n medden: ulac aɣbel n wexxam, 

ulac aɣbel n lbaṭel ( deg-s i nessexdam, d tafellaḥt-nneɣ) » Sb 57. 

MD3: « Annect-agi d lekteb, argaz weḥdes d uɣuru ur yettiḥnin, ur yettarew, ur 

yettrebbi, ur yettidir win i yebɣan ad yessɣer aqerruy-is akka am nek ḥaca 

tirzaganin ara t-id-isaḥen, ḥaca isennanen n ddunit i wumi ara yecfu » Sb 115-

116. 

  2)-Aḥric wis-sin: 

    Deg uḥric-a ad ԑerḍeɣ ad d-beyneɣ tiwuriwin i yettuɣalen ɣef umsawal wis 

sin daxel n wungal: 

 Tawuri tasiwlant: 

   Ad naf amsawal wis sin yettales-d taḥkayt yerna ixeddem ɣef tuddsa n yinaw-

ines d wayen akk i d-qqaren yiwudam, ad bedreɣ kra n yimedyaten: 

MD1:« Tenṭeq-d nna lǧuher : 

   -Ar tezreḍ i iԑeddan fell-as, ur tt-twalaḍ ara mi i d-tekcem, ur as tesliḍ ara, ula 

iḍes-is zdɣen-as-t. 

  - Yegzem-as-d awal 

  - Zriɣ tamɣart ……kkiɣ-d ger ifassen-nsen yerna wissen ma dayen » Sb 170 . 

MD2: « i tura ad ayi-d-inim ɣef wacu iyi-d-tewwim ɣer da, neɣ yekfa fell-awen 

ccɣel …..Igzem-as-d awal uqbel ad tekfu: 

  -Ccet …ad debbreɣ fell-am?Dagi nemmeslay kan mi ara kem yessseqsi 

walebԑeḍ » Sb 139. 

    Amsawal wis sin, ur d-banen-t ara twuriwin-nniḍen fell-as imi yeqqim kan 

deg wallus ɣef yiwudam n teḥkayt, ur d-yessebgen ara assaɣ i yesԑa d teḥkayt. 

 

 



Aḥric wis-sin                                                                      Tasleṭ n wungal  

 

 

63 

2-6- Assaɣ* gar umsawal d umsiwel deg wungal « Askuti »: 

   Ilmend n wayen i d-bedreɣ deg yixef amezwaru ɣef wassaɣ i yezdin amsawal 

d umsiwel di teḥkayt, ad gzuɣ belli ur zmireɣ ara ad meyzeɣ amsawal ɣef 

umsiwel segmi myuqqanen deg tigawt n tsiwelt n yal teḥkayt. 

   Ma nerra ɣer teḥkayt n wungal « Askuti » ad d-naf amsawal yesbeyyen-d 

assaɣ i t-yezdin gar-as d umsiwel, am wakken llan-t kra n cfawat i ten-icerken, 

ad bedreɣ kra n yimedyaten seg wungal: 

MD1:« Akken yebɣu yili, di1962 nessaweḍ armi id-newwi azarug-nneɣ, ahat 

kra deg-wen ad ilin cfan-d i « ḥyat, ḥyat » nni yekkren ussan-nni » Sb 29. 

   Amsawal mi d-yettales i yemsiwlen, am wakken yebɣa asen-d-ibeyyen 

ndama-s i wayen i yexdem deg-sen, yebɣa ad d-yekkes kra n teԑkemt ɣef wul-is 

neɣ ahat ad yesfeḍ kra seg leԑrur-nni i yesserwet deg-sen, ad d-bedreɣ amedya i 

d-yettbeyyinen aya seg wungal: 

MD1: « Nniɣ-awen-d amek iyi-teḥres tegnit armi ḥedreɣ i twaɣit n 20 yebrir, 

cwiṭ d lweqt, aṭas d taԑkemt ibɣiɣad kkseɣ ɣef wul-iw, daymi I d-ɣewleɣ deg 

wawal, am win yebɣan ad yerr ayen deg yettwallas … iwerrayi-d Rebbi, seg-mi 

i wen-d ḥkiɣ kra di leԑrur-nni deg ttekkiɣ, uradenyeɣsan-iw » Sb 53. 

MD2:« Tamezwarut ur nɣiɣ yiwen! Tis snat ḥkiɣ-d ayen i yellan( amur 

ameqran) ldiɣ tiwwura n wul-iw i medden , ma yella kra n twaɣit i wumi 

ḥeḍreɣ ; nnig n yiɣil-iw : d taxbizt i ḥekmen fell-aɣ akken » Sb 54   

   Ayen i d-bedreɣ ɣef wassaɣ i yezdin amsawal d umsiwel, d ayen i yerzan kan 

amsawal amezwaru di teḥkayt, imi amsawal wis-sin ɣef wakken i d-bedreɣ ur d-

ibeyyen ara i wanwa i yettales ur d-yesbeyyen ara assaɣ gar-as d umsiwel. 

   Seg wayen i d-walaɣ deg yixef amezwaru ɣef umsawal yemgarad ɣef umyaru, 

akken daɣen i yemgarad umsiwel ɣef yimeɣri .  

     Amyaru, yettidir di tilawt, d netta i d-yessnulfuyen taḥkayt, d netta i tt-

yettarun, deg wungal «Askuti», ad d-naf amyaru Saԑdi, yessebgan-d iman-is di 

tefyirt-a : 

 « Mi kfiɣ tira, ḥulfaɣ i yiman-iw fessuseɣ, amzun uɣeɣ-d lehna i terwiḥt, 

ssufɣeɣ-d leǧnun » Sb 53 . 

    Amsawal ɣef wayen i d-bedreɣ, d netta i d-yettalsen taḥkayt, yettili kan deg 

uḍris : aya yettban-d deg yimedyaten-a : 

MD1:« Wammag nniɣ-awe-d: iԑedda wayen i iԑeddan deg umadaɣ, mebla 

mafẓẓaɣ-d awal dayen isaren d madden irkelli iṣaren yidi » Sb 29. 

MD2:« Teddu-awen deg umeslay, ataya yewwed-d useggas n 1980…. » Sb 37. 

   Amsawal, d win i wumi yettalles umsawal, yettili kan deg uḍris, ad d-bedreɣ 

imedyaten seg wungal: 

MD1:« Ihi, ḥkiɣ-awen-d amek neffeɣ d imjuhad nekk d Mḥend …» Sb 29. 

MD2: « Nniɣ-awen-d amek iyi teḥres tegnit armi ḥedreɣ i twaɣit n 20yebrir…» 

Sb 53. 

     Imeɣri d win ara yeɣren ayen i d-yura umyaru, d amdan i yettidiren di tilawt, 

deg wungal-a Saԑid Saԑdi ur d-yesbyen ara i wanwa i yura, maca ɣef wawal i d-

yewwi bɣan ad mḥun Tamaziɣt qqaren-as mačči d tameslayt, d asqewqew n 

nnig lkanun, D acu kan mi ara nɣer ungal-a ad negzu anwa i d- yeqsed umaru 

deg-s.  

3/Tasleṭ n wakud: 

  Ad naf ungal «Askuti» iḥekku-d taqṣiṭ icudden ɣer wayen yeḍran, seg 19 

Mayyu 1956 alammi d 20 yebrir 1980, amsawal s wakud-a iḥekku-d beddu n 

temsalt n tmagit, amek aɣref aqbayli i yesuter tutlayt-is d yidles-ines akken ad 

sԑun azal d wamek telḥa taluft-ayi n tmagit armi d tafsut n yimaziɣen deg 20 

yebrir 1980 . 

 Ad nekkes kra n yimedyaten i d-yemallen akud daxel n wungal: 

 19 di Mayyu 1956: Meẓyan yewweḍ 17 n yiseggasen deg leԑmer-is 

yeḥbes ulmud i wakken ad yali s adrar deg ṭṭrad n tmurt n leqbayel , 

tamsalt n tutlayt d yidles amaziɣ tebda tettban-d s tidet , maca tazwara 

teslellit n tmurt  yerran tamsalt n tmagit , di timunent anda Meẓyan yuɣal 

d lkumisar n temsulṭa « 19 Magu 1956: Lliɣ felli sbaԑṭac iseggasen….» 

Sb 19.  

 1945: d akud-nni ideg yeɣra Lԑimac Aԑli d imdukal-is « anda taɣram 

iyeɣra Lԑimac Aԑli d yimdukal-is … » Sb 27.  

 1960: d akud anda yeffeɣ ucengu afransis, asni dewwi lezzayer timunent . 

 10 di meɣres 1980: mi yexdem Mulud At-Mԑemmer ɣef « isefra n 

leqbayel iqburen». 

 07 di yibrir 1980: iseddawiyen n lezzayer tamanaɣt heggan-d yiwet 

tmesbanit yettugedlen deg wannar n 1magu , anida aṭas n yiseddawiyen i 

yettwaṭfen sɣur imsulṭa. 

 Ass-nni kan izzayriyen yellan deg Paris lḥan ɣer lumbaṣad n lezzayer 

yellan dinna i lmend n wayen iḍerru di tmurt, taɣemsa taberranit terra di 

tallit-nni lwalha-s s waṭas ɣer ineḍruyen-agi. 

 Ddawla mi t-ceyyeԑ imsulṭa ɣer Tizi wazzu akken ad teḥbes at-tudrin ur 

d-tt-ṣubent ara ɣer tamdint. 

 Ass n 20 deg yibrir 1980: imsulṭa zeḍmen-d ɣer tseddawit n Tizi wazzu , 

iseddawiyen ԑacen yiwen n yiḍ ur tettettun ara akk deg tudert-nsen. 

 « Saԑa tewweḍ d sebԑa mi d neffeɣ si tḥanut iberdan ččuren d lԑeskar » Sb 

24. 

 Yesseqdec umaru kra n wawalen id-yettemmalen akud ad naf ( aseggas, 

ilindi, azekka, iḍ…).  

 ɣef rebԑa deg wexxam imsulṭa , at aya tewweḍ-d tkerrust ….Sb 44. 

 Ass n sebԑa di yebrir nesla ad-mlilen lɣaci ɣer wezniq amezwaru n Magu 

……Sb 49.  

 1789: yesxemmit umaru mi id-yudder tilelliyin timagdayin deg Sb 184 mi 

id-yenna « Izerfan n wemdan , tilelliyin timegdayin 1789 ». 

    4/Tasleṭ n wadeg:  

  Deg yixf amezwaru adeg d yiwen n uferdis agejdan yesԑa azal di lebni n 

teḥkayt n wungal akked wullis s umata, ɣef wannect-a ad naf amsawal yettawi-d 

taḥkayt-is deg kra n yimukan, rnu deg-s i ttidiren yiwudam, ad neԑreḍ ad nebder 

kra n yinumak i yessaqdec umsawal deg wungal-ines. 

 Lezzayer tamanaɣt: d adeg anida yeɣra Meẓyan asmi yella d ilemẓi anid 

yexdem d amsaltu deg ṭṭrad n lezzeyer.  

 Tizi wazzu: d adeg anda dellant tedyanin n 20 yebrir 1980 d lsas n 

tedyanin-a. 

 Berwagiyya: yesqedcit umaru d amkan anda yella lḥebs i ɣer ttaran wigad 

yettnaɣen ɣef tmaziɣt « mi d-fɣen warrac si Berwagiyya »Sb 52. 

 Ben ԑaknun: anda yeɣra waṣaḍ n wungal-a «Askuti» deg uɣerbaz 

alemmas «Lmeqwrani» . 

 Tunes: d imsulṭa-nni ara cegԑen ɣer tunes akken ad kemlen leqraya akken 

azekka ad tentaḥwiǧ ddula. 

 At Yiraten: d amkan deg Tizi wazzu anda a yemcaraԑ Mḥend d Ssi Rebbiԑ 

« ɣef lxemsa n ssbaḥ newweḍ ɣer At-yiraten ɣer yiwet taddart qqaren-as 

At Neǧǧa dina Mḥend d Si rebbiԑ ad carԑen »Sb 34. 

 Lḥemmam n Si wakli: d adeg anda ara yemlil Meẓyan d Mḥend d yiwen 

wergaz « fellawen i d-yusa wergaz-nni tameddit-agi a t-naf di lḥemmam 

Si Wakli » Sb 22. 

 Lqahwa n Fraku: d adeg anida ixeddem baba-s n Meẓyan « iruḥ inna-yas 

i umԑellem n lqahwa ma ulac uɣilif ad iffeɣ ɣef seta…»Sb 22. 

 Amaru ittwellih-d ɣer temnaḍt ideg yettidir s yisem « Tamurt » ɣas 

akken tamurt n laqbayel d aḥric si tmurt n lezzeyer, amru yesseqdec deg 

wungal-is adeg-a s waṭas . 

 Deli Brahim: adeg-a yesgedcit umsiwel ,yemmal-d timlilit id-yellan ger 

Meẓyan d Mḥend d rebԑa yergazen-nniḍen  mi yeffeɣ ɣer umadaɣ « bɣiɣ 

as mmeslayaɣ as iniɣ seldiḍeli nni nemlal di seta yidnaɣ deg yiwen ulma 

di Dali Brahim » Sb 24. 

 Fransa: yesqedcit umsiwel s waṭas deg ungal-is acku tagrawla tella-d ger 

lezzeyer d fransa yeffeɣ s adrar akken ad iḥareb acengu afransis, « at 

tettmeslayeḍ am lԑasker nni n fransa »Sb 183, « mazal aẓar n Fransa 

yeqqaz deg-wen »Sb 31.  

 Timmuccent: d adeg i yesseqdec umaru mi id-yenna « llan kra n warbeԑ 

dagi , usan-d si Timmuccent, wehmen mi walan di tilibizyu annect nni 

usexṣer »Sb 85.  

 Bab Lwad: d tamdint deg lezzeyer yesqedcit umaru mi iruḥ netta d 

imdukal-is Faruq d Rabaḥ  akken ad ksen ɣef ul-nsen « Aṭaksi ikcem Bab 

Lwad deffir Faruq d Rabaḥ ssusmen ..... » Sb 90. 

 Tamurt: deg-s iḍrant timsal n uhhegi i ṭṭrad n tnelli, tugett deg-sen d 

iqbayliyen at lhiba d tissas , adeg-a yesqedcit umaru s waṭas deg wungal-

ines.         

5/Tasleṭ n yiwudam: 

  Am wakken i d-nenna ɣef uḥric-a n yiwudam d agejdan, ur nezmir ara ad neg 

tasleḍt i wullis war yiwudam, acku d nutni i d lsas, i yesdduyen tigawin, deg 

wungal-a : 

 2-5-1-Ad naf deg wungal «Askuti» llan wid i d-yusan mgal asaḍ llan wid id-

yeddan d wasaḍ: 

 Nekk:  

   D kra yellan d Amaziɣ d aqbayli yetteḥririten ɣef tutlayt d yidles-ines, rran 

tawwurt i kra yellan d tikerkas i yebɣa « wayeḍ », ayen i d-iteddun d iwudam i  

yefren umeskar ad ilin d amedya i kra yellan d amaziɣ.   

 Meẓyan: d asaḍ n wungal,d awadem agejdan maca yeṭṭef amkan asnani  

daxel n  ungal, imi d allus i aɣ-d-yettalles, d udem yedren i snat n talliyin 

n temsalt n tmagit . 

 Faruq: d amsaltu yekka-d seg taԑrabt, imi d aԑrab imudda-s isem-ayi, 

acku deg wungal-a yal win yesԑan azref yefka-as , tban-d leḥmala-s n 

yimaziɣen , yumen Lezzayar d tamurt n umaziɣ « yenna-d i Si lḥaǧ: 

Fransa d nutni i tt-yessufɣen a Si lḥaǧ» Sb 88, rnu d netta i d-yessufɣen 

Malḥa deg lḥebs . 

 Malḥa: deg wungal d tameṭṭut tucbiḥt, d tuḥrict, fsus wallaɣ-is tesԑa 

tabɣest, tefka-d udem igerzen n tmeṭṭut taqbaylit iseḥbibiren ɣef tutlayt, 

tettmeslay akken ilaq, ɣas akken tettidir deg lberrani,ula d Meẓyan selben-

t yimeslayen-is ,Tenna-d« Mi nekker ad nini awal ɣef wayla-nneɣ ad aɣ-

d-mekknen kra seg wiyaḍ-ayi ad tent-naɣ ɣer daxel »Sb 106. 

 Mḥend: d ameddakel n Meẓyan d aqbayli , yesԑa tabɣest, yemmut d 

ameɣras deg useggas n 1958 , yennuɣ netta d Si Rebbiԑ ɣef wazal ara 

tesԑu Tmaziɣt mbaԑd timunent yenna-as « ḥaca kečč iḥeqren tameslayt-ik 

»Sb 32 , «Mḥend yenna yas-d akken a dadda nelḥa i rṣaṣ, i laẓ i tazla d 

usemmiḍ ,akken ad nettekki di tmurt-ayi i ɣef nečča iqerra-nneɣ azekka 

ala» Sb33. 

 Dr Berkan: d amejjay, d ameɣnas n temsalt, n tmagit ɣef waya i 

yettwaṭṭef ɣer lḥebs, iwuṣṣa Malḥa akken ad teḥku ayen i yeḍran yid-s mi 

tettwaṭṭef ɣer lḥebs, i yiɣmisen akk umaḍal merra ad iẓer adabu azzayri 

acḥal d amesbaṭli, yenna-as i Malḥa: « Cfu , ḥku, ssɣer gma-m, win itettun 

tettu-t tmurt , lǧerra-s ur tt-id-ttafen ara yineggura…., d acu i ɣ-igan akka? 

d takmamt n tsusmi-nni i yimawen-nneɣ ….» Sb 171.    

 Wayeḍ:  

 Amsawal deg wungal «Askuti» yeԑreḍ, amek araɣ-d-yessiweḍ anamek n kra n  

y taɣawsa neɣ d wallal yellan deg ufus n udabu, iwudam deg wungal i 

yeččuddun ɣer «wayeḍ» zgan-d mgal Tamagit n tmaziɣt , maca d wid 

yemxallafen ɣef yimaziɣen am wid id-yufan iman-nsen s yiles aԑrab id-yusan 

mgal tamaziɣt , llan wid yellan d imaziɣen maca, adabu yeẓẓa deg-sen lekruhya 

n tutlayt d yidles, llan daɣen yiwudam i d-yettmeslayen s yisem n udabu s 

wulawen yeččuren d ddɣel ɣef kra yellan d amaziɣ:    

 Ssi Rabiԑ: xas akken d aqbayli , yezga mgal tutlayt-ines, deg wallaɣ-is ur 

tesԑi lfayda ,ula imumi-tt, yenna-d: «Ula d iqerra-ayi nneɣ kif kif ,wḍen 

ɣer Tunes akken aɣ-d-sqewqiwen s teqbaylit…araw n gma gulleɣ deg-

sen, a win umi ara d-yecceḍ wawal s teqbaylit sdat-i, ajelkaḍ ad d-ixdem 

cceɣl-is »Sb 32 yefka udem i uqbayli-nni i yeǧǧan aẓar-is. 

 Amԑellem: d agensas n udabu, d netta i yettceyyiԑen tirbuyaԑ n yimsulṭa 

ɣer temdint n Tizi Wezzu deg 20 deg yebrir 1980,akken ad rẓen amussu n 

tmesbaniyi, ɣer-s ulac amḍiq i tutlayt n Tmaziɣt di tmurt n Lezzayer 

yenna-d:« Ma ur newwit ara azrem s aqqerru, lqum-ayi ad aɣ-yerwi 

amdun  » Sb 45, « Ur nezmir ara ad neǧǧ liḥala akka, ilaq-aɣ ad nekcem 

tamdint n Tizi Wezzu »Sb 45.  

 Lwali Amezwaru: Axemmem-ines icuba win n urumi, di tallit-nni n 

ṭṭrad, yettwali ulac win i izemren ad d-yekk nnig n lebɣi n ddula, yessawel 

dakken adabu ad yissexdem lǧehd-is, iwakken  agdud ad yer aḍar yenna-

d: «Meskud mazal ur yeffiɣ ara wabbu , a wi ufan ad walin yakk medden 

tazmert n ddula , akken wid i d-yecban wid i xedmen lgirra ad 

kukrun…»Sb 45. 

 Lwali wis sin: udem wis-sin i yefka umnagal i udabu cceḥḥa ɣef ugdud, 

imdanen ma gnen , ma yella win i d-ineṭqen, ad t-yessusem s kra n wucči, 

lukan d areṭṭal, yenna-d: « lemmer nezmer ad nsers kra n sselԑa ixussen 

ɣer temdint lɣaci-nneɣ ḥemlen iԑebbaḍ-nsen, ad d-ceɣlen d wucči..»       

Sb  47.  

 Lwali wis kraḍ: udem-a yeskan-d amek yettcemmit udabu kra n win 

yessuturen iẓErfan-is, yettara-ten d wid i yebɣan aɣelluy i tmurt, s ufus n 

lberrani i leḥḥun, s nnig-nsen ulac win izemren ad iseḥbiber ɣef tmurt-ayi 

yenna-d « ay-agi yekka-d s ɣur i pappasen, ad neqleԑ azar-nsen d aya» 

Sb47. 

 Popeye: d isem amalay yettwasnen s tezmert yesԑa lǧehd n tfekka, deg 

wungal d yiwet n tmeṭṭut yesԑa tazmert d tamufayt, tekka-d seg Wat wasif 

tuɣal d tamsaltut imsulṭa ssexdamen-tt i wakken ad tessenṭeq timeḥbas , 

akken i d-yedda deg wungal-nni i d-as-yenna yiwen umsaltu « A-tt-a ɣur-

m a Popeye am-d-qqaren ẓeyyer-itt » Sb 146,tenna-d « Ʃeddant sdat-i aṭas 

uqbel-im , mazal ad ԑeddint aṭas mmeslayent-d akk, u ad mmeslayent »Sb 

148. 

   2-5-2-Iwudam n tidet i yesseqdec umaru deg ungal-is d wid yettwassnen di 

tmurt n umaziɣ s umennuɣ ur nḥebbes ɣef tmagit: 

 -Mulud At Mԑemmer. 

-Farḥat imaziɣen imula 

-Lԑimec Ʃli d terbaԑt-is. 

-Ait Mengallat. 

-Si Muḥend. 

-Bennay Weԑli. 

 2-5-3-Iwudam i d-yettmeslayen s yisem n udabu: 

  Ben Bella, Bumedyen d Cadli skanayen-d adabu, yal yiwen deg-sen deg tallit-

is yusa-d mgal tutlayt d yidles amaziɣ, ssawalen akken ad tili tutlayt n taԑrabt d 

tutlayt taɣelnawt tunsibt i yizzayriyen. 

 2-5-4-Llan yiwudam i yesseqdec umyaru akken ad sselḥun ineḍruyen n     

teḥkayt: 

 Tameṭṭut n Fraku: d taḥbibt-is tamezwarut, yesseqdec awadem-a akken 

ad yesselḥu ineḍruyen n teḥkayt « yiwen n wass teṭṭef-iyi tmeṭṭut n 

Fraku….., akken d-teɣli ger yifassen-iw, tameṭṭut tebda tettefriwis…..» Sb 

20-21.                          

 Hsen At Sadeq, Mesԑud At lԑerbi, Aԑli n Si Muḥ, Buԑlam Ben Cix: 

wigi d iwudam iyesseqdec umaru s yes-sen id-ibeyyen timlilit tamezwarut 

mi iruḥ wassaḍ ad yali ɣer umadaɣ aya yella-d deg usebtar 25 « Nekcem 

ɣer yiwet n texxamt nufa-d Hsen At Sadaq , Ʃli n Si Muḥ , Buԑlam Ben 

cix….taɣuri dayen izwar umennuɣ ». 

 Fraku : daxel n wungal-a? awadem-a d amԑellem n baba-s n Meẓyan: « 

Qqimeɣ zdat yiwet n lqahwa n Fraku amalti, anda ixeddem baba »Sb 19.                                            

 Ccix Merzuq : d win yewwin Meẓyan d umeddakul-is Mḥend ɣer udrar:     

« Neddukel akk d Ccix Merzuq ɣer yiwen uxxam….. , Ccix Merzuq inna-

d : sin iseggasen ayagi segmi d-kkren yizzayriyen ad d-awin lḥeq-

nsen …., deg wassa d asawen taɣuri dayen, izwar umennuɣ »Sb 25-26 .                                 

 Si ԑisa : d win iferqen wid a yreḥen ɣer tunes ad kemlen taɣuri-nsen , d 

wid ara yalin s amadaɣ akken ad awin tillelli « Ssi Ʃisa yessegra-d : wid 

yebɣan ad kemlen taɣuri a-ten teḥwaǧ tmurt azekka ….. , ma d wid 

yebɣan ad qqimen dagi, yella wemkan-nsen deg umadaɣ »Sb 27.                                          

 Si Brahim: Awadem-a d yiwen seg yimeḥbas i yettwaṭfen ɣef Tmaziɣt 

yesqedc-it umaru, akken ad yesken ayen i sԑeddan, imeḥbas yettwaṭfen 

deg tefsut n 80:« A Si Brahim di leԑnaya-k , ttu-yi d amsaltu ad k-ttuɣ d 

ameḥbus ad nemmeslay ger izzayriyen, yakk d atmaten yakk ,tamurt truḥ 

di twaɣit…..» Sb 68.                                           

 Rabaḥ: d ameddakul n Meẓyan, mi yella d amsaltu, awadem-a d imsetḥi 

yettqadar aṭas ur yezmir ara ad iqabeḥ yiwen akken id-yenna Meẓyan:«  

Rabaḥ si zik-is akka , werǧin ad inamer axṣim-is, ma d nneḍr-is ixeddem-

it »Sb 87.  

 Ssi lḥaǧ : awadem-a d aԑrab ; yusa-d mgal tutlayt n Tmaziɣt annect-a 

yettban-d deg usebter 86 « waqila la-ak-qqaren ttḥerkilen ad aɣ-ssufɣen 

nekkni s waԑraben a Si lḥaǧ….»Sb 86.                                          

 Dda belqasem : daxel n wungal-a awadem-a d baba-s n Meẓyen, umi 

yerfa wul-is, mi iruḥ mmi-s ɣer umadaɣ yemmut kan akken« At taddert 

sya ɣer da ad jebden lmut n baba : d urfan-ik is-ikemmlen , mačči d 

buneggaf-nni ines it-yenɣan d urfan-ik, iruḥ ur yeḥdir i lferḥ-ik ….» Sb 

54 .                                

 Jeǧǧiga : d yelli-s n xalti-s n Malḥa, d nettat  is d-igan afus i Malḥa ɣer 

tnelmadin n Ben Ʃaknun « Jeǧǧiga la teqqar ttaṭbibt , tezdeɣ di tɣerma n 

teḥdayin n Ben Ʃaknun , d nettat is-d-igan afus i Malḥa ɣer tnalmadin 

»Sb 162.                                   

Azenziɣ Amsagan 

 

Amsifad                                       Taɣawsa                                 Anermas 

Meẓyan                                        Tamagit Meẓyan 

 

Amalal                                          Ameggay                                 Amnamar 

Faruq                                             Meẓyan                         Ssi Rebiԑ 

Malḥa                                                                               Lwali amezwaru 

Mḥend                                                                              Lwali wis6sin 

Muqran                                                                             Lwali wis kraḍ 

                                                                                         Amԑellem 

                                                                                         Popeye 

                                                                                          Imsulṭa 

 

Asegzi n uzenziɣ: 

  Amsifaḍ: d Meẓyan d yiwen n yilemẓi yettnadi ɣef umezruy-is d tutlayt d 

yidles Amaziɣ. 

 Taɣawsa: taɣawsa i ɣef  yettnadi Meẓyan d tamagit terza akk agdud-is .  

Amalal: llan  kra n yiwudam i t-yettԑawanen am umeddakel-is Mḥend, Malḥa d 

Faruq . 

Amnamar: llan wid ur nebɣi ara ad yaweḍ Meẓyan ɣer wayen yebɣa, ɣer 

tɣawsa i yebɣa, xedmen ɣer udabu seg-sen: Ssi Rebiԑ, Lwali amezwaru, Lwali 

wis sin Lwali wis-kraḍ, Amԑellem ,Popeye . 

Ameggay: deg uzenziɣ d Meẓyan d netta i d amsifaḍ i d anermas, acku d netta i 

yettnadin ɣef tɣawsa-nni iyebɣa d tutlayt-is ,tamagit-is, d yidles-ines. 

Tagrayt: 

    Ilmend n teṣleṭ i xedmeɣ deg yixf-a wis-sin n teḥkayt d tsiwelt, iban-aɣ-d 

belli ungal n SAƩDI S ires ɣef waṭas n yiferdisen n tsiwelt i yesdukklen ullis 

amzun d yiwen n uferdis, ur yezmiren ad yebḍu, aseqdec n umaru i tuget n 

yiferdisen n tsensiwelt yessebgan-d timusniwin-is, d yinadiyen-is i ussnerni n 

tira taqbaylit tungalant. 

        Deg taggara n tezrawt-a, ssawḍeɣ ɣer kra n yigmaḍ i d-yellan d iswi seg mi i 

d-ferneɣ asentel-a, iswi n tezrawt-iw ɣef wakken i d-bedreɣ deg tazwara, ad 

ssiwdeɣ ad d-beyneɣ amek i tleḥḥu tulmist n tsiwelt deg wungal n SAƩDI S        

«Askuti», Imi tulmist-a n tsiwelt mačči d tin i ɣef nudan yinagmayen iqbayliyen, 

rnu ɣer waya tettunaḥsab d tulmist tagejdant n wungal, ay-a yerra-yi ad greɣ 

tamuɣli ɣer tezrawin n yiberraniyen, ladɣa tin REUTER Y, akken ad ẓreɣ  

tuddsa n wungal « Askuti », dacu i yesseqdec deg-s SAƩDI S. D anadi ɣef 

yiswi-ya iyi-irran yerran ad sendeɣ tasleḍt-inu i wungal-a ɣef teẓri n kra n 

yimyura am Y.REUTER d G.GENETTE . 

    Asiweḍ ɣer trirrit ɣef usteqsi n unadi-ya i d-fkiɣ di tazwara, d agemmuḍ i yi-

d-tefka tesleṭ n teḥkayt d tsiwelt deg wungal « Askuti», iferdisen-a i bḍiɣ ɣef sin 

yiḥricen : 

   Aḥric n teḥkayt : yes-s i ssawḍeɣ ad ẓreɣ iferdisen i ɣef tebna teḥkayt n 

wungal « Askuti » d wamek i yuddsen am d tigawin, tugzimin d tkerrist. 

    Tigawin, seg tesleṭ i ggiɣ ɣef tigawin i yellan deg « Askuti », ssawḍeɣ ad 

kkseɣ (35) n tigawin tigejdanin i ɣef tebna teḥkayt, tigawin-a myuqqanent s 

wassaɣen n tmeẓla, asnimer d urway, Assaɣen i yezdin tigawin-a tikkelt d win n 

tmeẓla tikkelt d win usnimer, ma d win n urway d win ur yesseqdec ara umsawal 

deg tsiwelt n tigawin deg teḥkayt-is. 

   Tugzimt, tukksa-inu i tugzimin i ɣef yebna wungal « Askuti » llant-d ilmend n 

lebni n umsawal i yineḍruyen d tigawin i teḥkayt-is, ssawḍeɣ ad d- ssufɣeɣ(16) 

n tugzimin yal yiwet sekneɣ-d seg wansa i tebda d wansa i tekfa. 

    Takerrist, ɣef wakken walaɣ, takerrist teskanay-d tikli n yineḍruyen ɣer daxel 

n uḍris, ay-a d ayen i d-jemԑeɣ ɣef wungal « Askuti » deg« uzenziɣ imsemmes » 

i yebḍan s wazal-is ɣef sḍis n waddaden, i d-yeskanayen tikli n yineḍruyen deg 

teḥkayt, tagnit n tazwara deg-s yulles-d umsawal amezwaru Meẓyan, yewwi-d 

ɣef tudert-is deg tegnit n urway, d aferdis n ureqqeԑ deg-s tella-d temlilit n 

Meẓyan d Malḥa, yekcem deg lebḥer n tayri, addad n taggara d win ur d-ibanen 

ara ilmend n uzenziɣ imsemmes imi amyaru yuɣal deg tsiwelt almi d aferdis n 

urway anda i ṭṭfen Malḥa ɣer lḥebs d lbaṭel i sԑeddan fell-as, syin akin yuɣal-d 

daɣen waddad n ureqqeԑ, anda i d-yessemneԑ Faruq d Meẓyan Malḥa seg lḥebs, 

addad n taggara d aferdis ur nelli ara deg wungal, ungal-is imi yeǧǧa umaru  

tlelli i yimeɣri . 

    Aḥric n tsiwelt : aḥric-a wwiɣ-t-id ilmend n kra n trekkizin : amsawal, annaw 

n umsawal, tawuri n umsawal, amsiwel, assaɣ ger umsiwel d umsawal. 

     Deg tazwara akken ad d-beyneɣ amsawal d wannaw n umsawal, deg ungal       

« Askuti » bḍiɣ-t ɣef sin n yiḥricen, deg uḥric amezwaru amsawal d agensay, 

anda d Meẓyan i d-yettalsen ineḍruyen i ԑeddan fell-as, ma d aḥric wis sin iban-

d umsawal-nniḍen s talɣa tanirit,  iḥekku-d taḥkayt n wiyaḍ, i deg ur ittekki ara 

netta. Abeddel n umsiwel seg uḥric amezwaru ɣer uḥric wis-sin d win yerzan 

ama d tama n teḥkayt ama d tama n tsiwelt. 

     Deg wayen yerzan tiwwuriwin n umsawal ad naf tawuri teṭṭafar anaw n 

umsawal, ɣef waya amsawal amezwaru yesԑa tawuri tasiwlant, tawuri n taywalt, 

tawuri testimonial, d twuri tasegzayt d tesnaktant, ma d amsawal wis-sin yesԑa 

ala tawuri tasiwlant. 

     Deg wayen i yerzan aferdis n umsiwel ufiɣ-d dakken win i wumi tettwalles 

teḥkayt yeṭṭafer winn-a i tt-id-yettalsen akken amsawal ɣef waya i d- nebder ula 

d amsiwel ɣef sin yiḥricen, amsiwel amezwaru ur d-iban anwa-t, yeskanay-it-id 

umsawal belli d asget s yimataren udmawanen d yimqimen iwṣilen i yesseqdec, 

ma d amsiwel wis sin ur d-iban ara, imi amsawal wis-sin ur d-yeskanay ara i 

wanwa i yettalles. 

    Assaɣ i yezdin amsawal d umsiwel iban-d kan ɣef umsawal amezwaru, ma d 

amsawal wis-sin ur d-ibanara  wassaɣ  t-yezdin d umsiwel. 

    Deg wayen yerzan tasleṭ n yiwudam, ilmend n uzenziɣ amsagan n 

GRIEMAS, ssawḍeɣ ad d-afeɣ tawuri n yal awadem: Meẓyan d amsifed, akken 

daɣen i yella d ameggay d unermas, Faruq d Malḥa d imalalen, Ssi rebbiԑ d lwali 

amezwaru d lwali wis-sin d wis kraḍ d umԑellem d popeye d yimsulṭa d 

imnamaren, ma yella d taɣawsa i ɣef tt-nadin d tamagit . 

       Ihi, s umata agemmuḍ uɣur ssawḍaɣ deg tezrawt-iw ɣef tsiwelt deg wungal     

« Askuti » i yura SAƩDI.S, zemreɣ ad d-iniɣ fell-as, d aferdis i yellan d lsas n 

unadi ɣef tira tungalant, maca ad d-afeɣ ɣer tama aṭas n yiferdisen-nniḍen i 

nessaram ad d-binen d annar n unadi n wid i d-iteddun, imi yal anadi, yal 

tazrawt trennu-d, d annerni i tsekla taqbaylit. 

   Deg taggara n tezrawt-a ufiɣ-d llan kra n yiferdisen i yzemren ad ilin deg 

unadi ɣef wungal-a, am weglam d tfukas n tsiwelt .  

        Idlisen n Teẓri : 

 GENETTE.G « dans le discours du récit », figure 3 paris, Ed seuil, 1972. 

 REUTER.Y « L’analyse du récit, 2eme Ed, Armand colin, France, 2005. 

 REUTER.Y « Introduction a l’analyse de roman » Armand colin, France, 

2006.  

 BARTHES.R « Introduction structural du récit », paris, 1977. 

 GEORGE.J « Le roman », Ed seuil, paris, 1971. 

      Idlisen n Taԑrabt 

  8991 المصرىة العامة لكتابة النشالهىئة (دراسة ادبىة )' السرد في  مقامات الهمداني'بكر أمين                    
 

 3002دار النشربيروت لبنان( في روية عبد الرحمان نصيف")دالقضاء و لغة السر" لح إبراهيم صا         

 

 2002دارالغرب لنشرو التوزيع(البحث في تقنيات السرد)فى نظرية الرواية"عبد المالك مرتاض        

  2000المركز الثقافى العربى لنشر" "بنية النص السردي في منظور النقد اللادبيفي "حميد الحمداني                                                                                 
               

 

Isegzawalen : 

 BERKAI.A « Amawal n tesnilest », Ed, l’armattant, paris, 2007. 

 SALHI.M.A « Asegzawal amezyan tsekla, petit dectionnaire de 

littérature» Ed, L’odyssee Tizi wuzou, 2012 . 

 BOUTLIOUA.H, « Lexique bilenge, français tamaziɣt », Ed, taliwin, 

2010. 

        Tansa : 

 http:// www . Narratologie .pdf/Akira, ruc,dk /Michel /puplication, pdf.  

 http:// signosemio. Com/ Genette/Narratologie,asp . 

 Hebert (L),http://sigmosemio .com, document methodologie analyse 

litteraire .pdf, université du Quebec a Rimonski(Canada) 

 http : www. Narratologie. Com.  

 http:// www,Larousse.fr / Dictionnaire / Français recit,« Recit, 

generalement consedéré comme une relation orale ou ecrit( de fait vrais 

ou imaginaire) ».   

 

   Tizrawin : 

 Boubhira(H),Bouchouka(M), «Tasleḍt n tsiwelt deg wungal Inig 

Aneggaru n Brahim Tazaɣart »2012-2013 Taseddawit n Bgayet . 

 ACHAT (M) ,AMARI (M) «Tifukas n tsiwelt deg wungal Tagrest urɣu n 

Amar MEZDAD 2008-2009 Taseddawit n Bgayet.   

 SAADI, (N.), « L’expression de l’identité dans le roman Tafrara de Salem 

Zenia », mémoire de Magister,2009, université Tizi-Ouzou. 

 

 2000-2001  ةدراسة المقارنة بين السرد والحكاية الشعبي"السرد في النثر القبائلي"بردوس      
  

 AYAD Salim «Intertextualité et littérature Kabyle contemporaine: le cas 

de Nekkni d wiyiḍ de Kamal Bouamara», Mémoire de Magister, 

Université de Bejaia 2009 . 

Tajenṭeṭ tamezwarut : 

 1/Agzul n wungal «Askuti» : 

     Askuti d ungal amezwaru i yura S. SADI, yebḍa ɣef semmus n yixfawen i 

yettemseḍfaren; nekk deg ugzul-a ara xedmeɣ  fell-as, bdiɣt ɣef sin n yixfawen 

ilmend n yimsawalen i d-yellan  daxel n wungal. 

     Amsawal amezwaru d Meẓyan, yebda allus ɣef tudert-is seg 19 magu 1956, 

mi i yesɛa 17 n yiseggasen, yella d asnawi di Ben Ʃeknun. Deg tallit-nni teḥṛes 

tegnit ɣef yizzayriyen i yeffɣen ad d-rren lḥeq-nsen; yall wa ixeddem ayen i 

wumi yezmer. Ɣef waya i yeffeɣ netta d   Mḥend d yimjuhad. 

   Seg-mi i d-wwin azarug 1962, wissen armi i d-yufa iman-is d amsaltu. Yella 

ixeddem di Mestɣanem, yuɣal deg useggas n 1980 rran-t-id ɣer lezzayer. Deg 

useggas-nni i tekker deg tmurt imi ugin i Mouloud Mammeri ad d-yemmeslay 

ɣef yisefra iqdiman n tmaziɣt di Tizi-wezzu. Amɛellem yeffka-asen-d anaḍ ad 

kecmen tamurt n Tizi-wezzu. Baba-s yesḥṛṛem ma yedda-d yid-sen ula d 

tamṭelt-is ur tt-iḥeṭṭar ara. 

   Meẓyan yedda-d yid-sen. Maca yerwel-asen din-a deg Tizi-wezzu imi ula d 

netta tezdeɣ-it twekka-nni ɣef tmaziɣt, d watmaten-is imaziɣen. Segmi i d-

yeffeɣ seg-sen ifaq i tizedṭ n ddunit. Yemmekta-d akk ayen i yesserwet d lbaṭel 

deg uɣref, d wamek i d-yewwi taxbizt-is s udebbuz. Yuɣal yemmuger-d 

imddukal-is (Faruq d Rabeḥ) ɣas ulama taɛessast werjin texḍi segmi i sen-d-

yerwel, maca yessɛedda-d tignatin lɛali d yimdukal-is, taneggarut-a ruḥen ɣer 

usečču n Dda Rezqi, dinna i d-yemmuger (Malḥa) d yiwet n teɣribt i yewwin ul-

is si tmuɣli tamezwarut. Yewwet armi i tt-yewwi yid-s s axxam-is; akken i d-

sɛeddan iḍ d lwaḥid. 

   Amsawal wis-sin yebda leḥkawat ɣef Malḥa mi i d-tekker taṣebḥit tufa-d 

iman-is ɣer tama n Meẓyan. Tuɣal tɣawel s tuffɣa ad teqḍaɛ timeddukal-is ad 

teḥḍar timlilit n yinelmaden ɣer lbusṭa tameqrant. imi i d-teffeɣ ddan fell-as 

yemsulta-nni i yettɛassan Meẓyan, wwin-tt ɣer lḥeb-s, din i tesɛedda ussan 

iberkanen, ladɣa ɣef ufus n Popeye. Akken i d-tesɛedda ukuẓ wussan, armi i tt-i 

d-yessemneɛ Faruq d Meẓyan, wwin-tt-id s axxam n Xalti-s.  

Tajenṭeṭ tis-snat  

                                              Amawal 

              Awal n tmaziɣt 
 

                Awal s tefransist       Asebter / Amaru 

Aferdis 

 

Evénement 120/M.A.SALHI 

Agensay 

 

Interne 119/M.A.SALHI 

Amaɣri Lecteur 29/M.A.SALHI 

 

Amsawal agensay Narrateur intradiégitique 32/M.A.SALHI 

 

Amsawal aniri Narrateur extradiegitique 33/M.A.SALHI 

 

Amsawal 

 

Narrateur 

 

32/M.A.SALHI 

 

Amsiwel 

 

Narrataire 

 

35/M.A.SALHI 

 

Anaw 

 

Type 314/BERKAI 

Aniri 

 

Externe 120/M.A.SALHI 

Assaɣ Relation 120/M.A.SALHI 

Asegzi Explication 333/M.MOUHEND 

Awadem Personnage 40/M.A.SALHI 

Azaref Jugement 173/K.NACER 

Azenziɣ Schéma 186/BOUTLOUA H 

Inaw Discours 100/M.A.SALHI 

Tagnit n taggara 

 

Situation finale  199/M.A.SALHI 

Tagnit n tazwara 

 

Situation intiale 115/M.A.SALHI 

Taḥkayt 

 

Histoire 62/M.A.SALHI 

Takerrist 

 

Intrigue 54/M.A.SALHI 

Tameẓla Logique 180/K.NACER 

 

Tasensiwelt  

 

Narratologie 122/M.A.SALHI 

Tasiwelt 

 

Narration 62/M.A.SALHI 

Taywalt Communication 144/BERKAI 

 

Tigawt Action 11/BOUTLOUA H 

 

Tiẓri Théorie 198/BOUTLOUA H 

Tuddsa Organisation 145/BOUTLOUA H 

Ungal Roman 11/BOUTLOUA H 

